MBEU Yo Nowa

% Mudzimu a funwaho, Mudzimu muhulwane nahone a re

na maanda, O sikaho zwithu zwothe nga maanda a Muya
Wawe; huno a disa Yesu Kristo, Murwa Wawe mubebwa-e-ethe,
We a fela rine vhaitazwivhi nga fhedzi, o Lugaho a tshi itela vha
songo lugaho, u ri pfumedzanya murahu kha vhutama uvhu vhu
mangadzaho vhune ra vha hafthu naho na Mudzimu. Vhunga ri
tshi funzwa kha Ipfi lo thatutshedzwaho, uri ro vha na vhutama
Nae mutheo wa shango u sa athu vha hone. “Musi naledzi dza
mutsho dzi tshi imba dzothe, huno vharwa vha Mudzimu vha
tshi tavha mukosi nga dakalo, murahurahu mutheo wa shango u
sa athu vha hone.” Ri zwi divha hani uri ho vha hu si tshifhinga
tshenetsho tshe Ngwana ya vhulawa; uri musi Mudzimu, kha
kuelekanyele Kwawe kuhulwane, o ri vhona ri tshi khou tavha
mukosi nahone ro takalela tshidzo yashu nga Yesu!

2 Huno, madekwana a namusi, ro wana fhedzi muthetshelo wa
uranga wa uvho vhugala vhuhulwane Vhukhethwa vhune ha do
dzumbululwa kha U Da Hawe lwa vhuvhili. Vhulwadze hothe
na vhutungu zwi do fheliswa. Zwenezwo ri do vha na muvhili
u fanaho na muvhili wa vhugala Wa Ene mune, ngauri ri do Mu
vhona sa zwine A vha zwone. Hafha ri tshi sedza zwanda zwashu
zwi khou tahala, mavhudzi ashu a khou tshena, huno mahada a
khou hovhama, ri a zwi divha zwauri ri vhane vha fa nahone ro
livha buseni he zwifhatuwo zwashu zwa kotamela hone zwino,
na hune ra bva hone. Fhedzi, Murena Mudzimu, vhunga hu na
ngoho ya uri Iwe u Mudzimu, Wo ita pfuluthedziso ya uri ri do
vuswa hatfhu maduvhani a u fhedzisela, huno ri a zwi tenda.

3 Nga u khethea ri ima ro dzivhuluwa nga lutendo madekwana
a namusi Vhuhoneni Hau, ri tshi da ri na tshivhindi ngauri Yesu
o rilaya uri ri zwi ite. A si nge ra ita tshinwe tshithu tshavhudi,
ngauri a hu na tshe ra tshi ita nga ndila yone; fhedzi ri da nga
u ditukufhadza, ri tshi bula uri ri na holu lupfumo nga nthani
ha tshilidzi Tshawe tshe ra newa tshone. Ngauralo-ha, ri da ri
tshi humbela uri U do ri fhatutshedza madekwana a namusi
kha u diswa ha Ipfi. Ngauri ho nwaliwa, uri, “Muthu ha nga do
tshila nga tshinnkwa fhedzi, fhedzi nga Ipfi linwe na linwe li
bvaho mulomoni wa Mudzimu.” Huno mulomo wa Mudzimu nga
u ambiwe madekwana a namusi. Maipfi nga a de, huno nga Li
dzhene ngomu-ngomu mbiluni dza rine, vhathetshelesi, nahone
ri dale nga Muya Wau na Vhuhone Hau. Ngauri ri zwi humbela
nga Dzina ]a Yesu. Amene.

4 Na—mamusi na mulovha, madekwe, kha ndi ri, na namusi, ro
vha ri tshi khou amba nga ha thoho, tsha u thoma, u i nea thoho,
Ndi Ngani Rine Ri Si Dinomineisheni. Huno ro zwi ita uri zwi
khwathe, ndi ngani ri si dinomineisheni, nahone ndi ngani ri sa

tendi kha dzidinomineisheni. Ngauri, ri zwi wana kha Bivhili,
uri na kathihi dinomineisheni a dzo ngo tiwa nga Mudzimu;
yo tiwa nga diabolo; nahone zwo sumbedzwa nga Bivhili. Na
nga ndila ine izwo, nga dzidinomineisheni, zwa disa khakho.
Zwino ri khou amba hezwi u khakhulula na u disa thaberenakele
iyi kha vhutama na Ipfi la Mudzimu lo fhatutshedzwaho. Uri,
mafulufhelo ashu ho ngo fhatwa kha zwine dinomineisheni ya
amba, kana zwine munwe muthu a amba; o thatwa kha zwe
Murena Mudzimu a amba. Huno iyo ndi yone ndila i yothe ine
ri nga khakhululea nga ndila yone.

5 Huno nga matsheloni ano, ndo vha ndi na matanu, ndi a
tenda, maanetshelwa o fhambanaho e a da nga dinomineisheni,
e vhukumakuma a sa ambiwe kha Bivhili, ane zwivhidzo zwa
Porotestanti zwa a gwadamela, nahone zwa funza sa pfunzo;
zwenezwo zwithihi zwe mme wa kale a re murengisamuvhili,
tshivhidzo tsha Katolika tsha rera, huno tsha bva tsha dzhena
kha tshivhidzo tsha Porotestanti. Huno ri gwadamela zwenezwo
zwithihi zwine zwi sa andane na hunwe fhethu kha Ipfi la
Mudzimu.

6  Tshivhidzo tsha u thoma tsha dinomineisheni, ro tshi sedza
masiari ano kha divhazwakale ya vhokhotsi vha Nicaea, vha
tshivhidzo tsha Nicaea. Nga murahu ha lufu lwa vhaapostola, ho
da vhokhotsi vha Nicaea, huno vha bvela phanda lwa minwaha
i re na tshivhalo. Minwaha ya madana mararu na mahumi
mavhili na mitanu, mafhedziseloni vha da ngeno—ngeno Nicaea,
France, he vha vha na kho—khoro khulwane ya Nicaea. Huno
ngomu henefho vho vhumba dogima idzi dzine tshivhidzo tsha
Katolika tsha vha nadzo zwino, huno nahone dza nekedzwa
Vhaporotestanti.

7 Huno sa izwo ndo amba kha—kha pfunzo matsheloni ano,
“Tshinwe na tshinwe tsha izwo zwikhathi zwa tshivhidzo, u
bvela phanda u swika kha itsho—kha itsho tshikhathi tsha
tshivhidzo tsha Thesalonika, minwaha ya madana a fumithanu a
zwikhathi zwa u shaeya ha ndivho, a ho ngo vha na tshifhinga na
tshithihi nga nnda ha tshe A ri, ‘U kha di vha na Dzina Langa.””

8 Huno kha ulu lunwe lurumbu, vho vha vha si tsha vha kha
Kristo, vha bvela nnda nga dzina la dinomineisheni, “Katolika,
Luther, Wesley, Baphuthisi, Puresbiterieni, Pentekostala,” u
tsa fhasi.

9  Fhedzi tshikhathi tshi sa athu vala, O ri, “Phanda hau Ndo
vhea vothi ]lo vulwaho.” Ni a vhona? Huno itsho ndi tshone
tshikhathi tshine ra tenda uri ri khatsho zwa zwino, tshikhathi
tsha vothi lo vulwaho, vhukati ha u bva ha u fhedza ha tshivhidzo
tsha Laodikea.

10 Huno tshi tou vha minwaha ya madana mararu na mahumi
mavhili na mitanu kokotolo u ya kha khoro ya Laodikea. Huno
ngomu henefho vho dzhia izwi zwivhumbeo zwi no nga sa



MBEU YA NOWA 3

u shasha, u shululela, na ndovhedzo dzi si dza ngoho, muya
mukhethwa u si wa ngoho, zwithu hezwi zwinwe zwothe. Vho
zwi dzhia.

11 Huno zwenezwo musi Luther, e tshifhe, nahone a bva kha
tshivhidzo tsha Katolika, tsho da na hezwi zwithu. Huno henefho
ha bva Zwingli, kha Zwingli ha bva Calvin, kha Calvin ha bva
Wesley, oo, u tsa fhasi. Huno vha dzulela u tsitsa idzo dogima.
Huno Mudzimu a nga khada hani Tshivhidzo Tshawe, ngeno vha
tshi khou tevhela ndila dze na kathihi A sa vhuye a vha bvisela
dzone uri vha khadwe khadzo?

12 Huno elelwani, kha Nzumbululo 17, ro wana “musadzi.”
Zwino aya maipfi a khagala. O nwaliwa kha Bivhili, ngauralo
ndi a humbulela uri ndi nga a amba. Yo ri uyu musadzi o vha e
“phombwe.” Izwo zwi amba uri o vha e musadzi o tshikafhalaho;
uri o vha o tea u malwa nga munna, huno a ita zwitondolo na
shango. Huno o vhaena...O vhae “MME WA DZIPHOMBWE,”
ngauralo o vha e na vhananyana. Huno ro zwi ola u ya nga
divhashango uri, zwi kha. . .Huno henefho, nne mune, ndi tshi
khou zwi vhona kha Lunwalo, ndi tshi khou vhona pfunzo dzawe
na tshinwe na tshinwe, ndi tenda uri Murena o zwi vhea lwo
fhelelaho kha mutalo, uri itsho tshi nga si vhe tshinwe tshithu-
vho nga nnda ha tshivhidzo tsha Katolika. Ndi yone ndila i
yothe ine tshi nga vha tshone. Huno tsho bebani? Zwivhidzo zwa
Porotestanti. Tsho ita, kokotolo.

13 Huno tshandani tshawe o vha e na khaphu ya waini ya
zwitondolo zwawe, nahone o vha a tshi khou i nea mahosi
a lithasi. Huno o vha e muvhusi kha lifhasi lothe, ndi tshi
amba nga lwa muya. Huno hezwo ndi zwone kokotolo. A hu na
munwe. . .

14 Sedzani, kha ri, ro vha ri tshi nga ya murahu kha
Daniele huno ra wana tshifanyiso. Sedzani tshifanyiso: thoho ya
musuku, muvhuso wa Babele; musinasetha . . . kana siliva, Meda-
Peresia; musinasetha, Alekesandere Muhulwane, na zwinwe-
vho, muvhuso wa Gerika; ha kona u da mphaya dza Vharoma,
Vhubvaduvha na Roma Vhukovhela, milenzhe mivhili.

15 Huno dzhielani nzhele ngomu ha iyi mivhuso ya fumi, ine
ya da kokotolo na idzo nanga dza fumi dze ra vha ri tshi khou
amba nga hadzo matsheloni ano, ngomu ha munwe na munwe
wa iyo mivhuso ya fumi ye ya vha i tshi khou yo takuwa, ho vha
hu na tsimbi na vumba zwo vanganaho. Huno tsimbi iyo i bva
milenzheni, ye ya vha i Roma. Huno hu na tshivhumbatsiko tsha
Vhuroma tsho vanganaho kha lushaka lunwe na lunwe lu re hone
fhasi ha Tadulu, nga kha tshivhidzo tsha Katolika. Hezwo ndi
zwone kokotolo. Huno a zwo ngo vangana, hunwe na hunwe.

16 Huno vha do dzetshelana, nga tshavho. Bivhili yo ri vha
do ralo. Huno vha sedzeni namusi. Mutukana wanu u tuwa na
musidzana wa Katolika; musi vha tshi khou yo malana, vha tea

u fuluthedzisa u alusa vhana vhavho nga ndila ya Katolika; ni a
vhona, nga inwe ndila. Ni a vhona, ndi u kwashekanya maanda
a munwe.

17 Fhedzi ndi mini itsho? Bivhili i amba uri tshithu tshothe ndi
murengisamuvhili. Zwino ni khou yo itani? Izwo ndi zwone. Na
nga ndila ine zwivhi zwa vhathu zwa do vhilwa...Ro humela
murahu kha Doiteronomio, huno nda sumbedza uri nwana a si
mulayoni, nwana a re basitere, ho ngo vhuya a kona u dzhena
kha tshivhidzo tsha Murena kha miraftho ya fumiina. Ho vha hu
fhasi ha mulayo. Huno Kristo o da u hulisa mulayo. Naa zwino
zwo engedzea zwingafhani?

18 Huno hu khou iteani kha havha, ho tshinyalani kha havha
vhadzia-u-ofha vhatuku vha re tshitaratani namusi, avha
vhasadzi vhatuku vha no daha sigarete, na vhadzia-u-ofha vha
no ambara dzishothi, vho fhungudzelaho mavhudzi, na zwinwe-
vho? Thaidzo ndi mini nga hazwo? Ndi ngauri mme avho vho ita
nga u ralo. Ndi u vhilwa, vhutshinyi, u bva kha murafho munwe
u ya kha munwe. Hezwo ndi zwine zwa vha zwone. Huno ri na
mini? Ro swika fhethu, hu tou vha dzanda li si la tshithu nga
nnda ha tshivhi tsha vhuada.

19 Izwo ndi ngazwo Mudzimu o vusa Rashia, hangei, i na bomo
ya atomo ya u mu thuthekanya, u fana na zwe mudalo wa kale wa
vha uzwone, musi A tshi takusa makole. Ngangoho, O ralo. Huno
Bivhili i ralo. Rashia, shango li sa tendi sa izwo vho ralo, vha
sa tendi, vhukumakuma lo vha li tshi khou tou tamba kokotolo
zwandani zwa Mudzimu Ramaandaothe. U tou fana na Khosi
Nebukadanetsara o vha a tshi khou yo tshinyadza Israele ngauri
vho kundelwa u tshimbila na Mudzimu, Rashia i khou takutshela
u “lifhedzela vhakhethwa,” kha tshivhidzo tsha Katolika, kha
malofha a vhakhethwa e tsha a shulula. Bivhili yo ralo. I khou
yo dzhia tshithu tshothe.

20 Ngauralo sedzani hafha, arali mme avho o vha e musidzana
a no imba, huno makhulu wavho vha mukegulu, na mme
awe o vha e mudzia-u-otha, u mini namusi? Mvumvuso ya u
dibvula zwiambaro ya roko-na-rolo. Vhana vhawe vha khou yo
vha mini?

Huno inwi ni ri, “Naa Mudzimu u a ita izwo?” Ee, mune
wanga.

21 Mudzimu u vhila vhutshinyi ha vhana, murafho, u swika
na kha miratho ya fumiina. Huno arali Kristo a tshi da u u
hulisa, ro vha ri tshi do ri, “Miratho ya dana, kana miraftho
ya madana matanu.” Mulandu, O ri, “Avho vha kale, no vha
pfa vha tshi amba, avho vha tshithingani tsha kale, ‘U songo
vhulaha. Ndiri, ‘Inwi, ane a vhuya a sinyutshela murathu wawe,
hu si na tshivhangi, o no di vhulaha.’ No no vha pfa vha tshi
amba, avho vha zwifhingani zwa kale, ‘U songo ita vhupombwe.’
Fhedzi Ndi ri uyo a no lavhelesa musadzi uri a mu emule, o no

di ita vhupombwe.” O vhu ita. ..U hudza ndi u itani? U tshi ita
tshihulu lunzhi-lunzhi. Huno arali fhasi ha mulayo ho vha hu
miraftho ya fumiina, zwenezwo zwithihi zwi do dzhia tshifhinga
tshingafhani namusi?

22 Huno vhathannga, na vhanna vha murole wa vhukati, na
vhanna vho malaho a vha tshe na thonifho ya miano yavho ya
mbingano. Mulandu, vha sokou dzhia vhasadzi huno vha dzula
navho hunwe na hunwe, nahone u tou fana na mmbwa dzo
doweleaho. Mmbwa i na thompho dza khwine na vhudilisi ha
khwine u fhira vhanwe vhathu. Huno ndi a zwi divha uri izwo
zwina maanda lu ofhisaho, fhedzi izwo ndi zwone.

23 Mulandu? Huno zwivhidzo zwi bvela phanda huno a zwi
ambi tshithu nga hazwo. Mulandu? Zwi khou ita u tou fana na
mme azwo. Zwivhidzo zwi wana ifa lazwo. Ngauri, tshivhidzo
na itshi tshivhidzo tsha Porotestanti zwi bva kha tshivhidzo tsha
Katolika, zwivhi zwa tshivhidzo tsha Katolika zwi vhilwa kha
Vhaporotestanti. Zwa vhukuma, zwo ralo, ngauralo bodo i nga
si vhudze gedela uri “i na tshika.” Ndi ngoho kokotolo.

24 Zwino ri a wanulusa, nahone kha Lunwalo, ro wanulusa. . .
Huno na kathihi a tho ngo vhona tshieletshedzi ntha ha tafula
haftha madekwana a namusi. Ndo ri, “Ntsumbedzeni fhethu
huthihi he Mudzimu a vhuya a ta dinomineisheni. Ntsumbedzeni
fhethu huthihi he Mudzimu a vhuya a ta mureri wa musadzi.
Ntsumbedzeni fhethu huthihi he Mudzimu a vhuya a ta u
shasha. Ntsumbedzeni fhethu huthihi he Mudzimu a vhuya a ta
u shululela. Ntsumbedzeni fhethu huthihi he Mudzimu a vhuya a
ita uri munwe muthu a lovhedzwe nga dzina la ‘Khotsi, Murwa,
Muya Mukhethwa. Zwi waneni izwo zwithu.” Huno naho zwo
ralo ri a zwi ita kanzhi. Zwi tou vha tshothe tshivhidzoni.

25 Zwino, ndo ri, “U ya nga ndila yanu ya u humbula ro
kundelwa u vha vha Baphuthisi, ngauriri tenda kha ulovhedzwa
havho nga Dzina la Murena Yesu Kristo. A hu na na muthihi,
Bivhilini, we a vhuya a lovhedzwa nga inwe ndila-vho. Inwi
ntsumbedzeni fhethu huthihi he muthu muthihi a lovhedzwa
nga dzina la ‘Khotsi, Murwa, Muya Mukhethwa,’ ndi do imisa
zwanda zwanga nahone nda ri ndi muporofita a si wa ngoho.”

26 “Huno arali Bivhili i tshi ri ri fanela u ‘lovhedzwa nga Dzina
la Yesu Kristo,” izwo zwi amba uri ni fanela u zwi ita nga ndila
yeneyo. Paulo o vha laya uri vha dovhe vha lovhedzwe. A hu
londwi uri vho lovhedzwa hani, vho do tea u da, u lovhedzwa
hafhu. Vho vha vho lovhedzwa nga onoyo munna muthihi we a
lovhedza Yesu Kristo; Yohane Mulovhedzi. O ri, ‘Izwo a zwi tsha
do shuma. Ni tea u da, na lovhedzwa hafthu. Huno vho do tea
u zwi ita vha sa athu fanganedza Muya Mukhethwa. Yo vha i
mbekanyamushumo ya Mudzimu.”

27 Ndi nga di ya ngomu-ngomu zwituku u fthira afho,
madekwana a namusi. Mulandu? Yesu u vhulunga Ipfi Lawe.

Naa izwo ni a zwi tenda? Zwino, vhoinwi nothe nga maanda
no vha ni fhano matsheloni ano, fhedzi ndi toda u amba
zwinzhinyana nga ha izwo.

28 Ndi ngani Paulo o nea ndae-. . .o laya uri izwo zwi itwe nga
murahu ha musi zwo no itwa? Paulo o ri, “Naho Murunwa a
bvaho Tadulu a da huno a rera tshinwe tshithu-vho, nga a vhe
o senwaho.”

29 Zwino inwi ni ri, “Ro wana Tshedza tshiswa nga hazwo.”
Hai, a no ngo ralo. Izwo ndi zwe diabolo a da nazwo kha Efa,
tshinwe Tshedza tshiswa. A ni todi Tshedza tshiswa. Ni tea u
tshimbila Tshedzani tshe Mudzimu a vha o no di tshi vhea hafha,
ndi zwenezwo fhedzi.

30 Zwino sedzani hezwi, uri zwo tou leluwa hani. Musi vha tshi
tsa kha Thavha ya Phenyiso, Yesu o ri, kha vhafunziwa Vhawe,
“Naa muthu u ri Nne Murwa-muthu ndi nnyi?”

“Munwe o ri Iwe u ‘Mushe, kana Eliasi, munwe wa
vhaporofita.’”

Ari, “Naa inwi ni ri ndi nnyi?”
31 A ri, Petro o ri, “Iwe u Kristo, Murwa wa Mudzimu a
tshilaho.”

32 A ri, “Wo fhatutshedzwa, Simoni, murwa wa Yona; ngauri
nama na malofha a zwo ngo u dzumbululela hezwi.” Ni a vhona,
azwidinga dziseminari. A zwi di nga dzidinomineisheni. “Nama
na malofha a zwo ngo u dzumbululela hezwi. A wo ngo zwi guda
nga tshinwe tshikolo tsha theolodzhi. Fhedzi Khotsi Anga, a re
Tadulu, o u dzumbululela hezwi. Huno kha heli tombo Ndi do
fhata Tshivhidzo Tshanga; huno khoro dza vhudzulavhafu dzi
nga si tshi kunde,” nzumbululo ya muya ya Uyo Ane a vha ene.

33 Dzhielani nzhele, “Huno Ndi ri iwe u Petro. Huno Ndi
do u nea khii dza Muvhuso. Huno tshinwe na tshinwe tshine
wa vhofha kha lifhasi, Ndi do tshi vhofha Tadulu; tshinwe na
tshinwe tshine wa vhofholola kha lifhasi, Ndi do tshi vhofholola
Tadulu.” Zwino, O do tea u vhulunga Ipfi Lawe kana O vha a
si Mudzimu. Zwino, huno musi O ita hezwo, nga murahu ha
maduvha a si gathi; O vhambwa, a vuwa, a gonya Tadulu, huno
Petro a vula Mafhungo-madifha nga Duvha la Pentekoste. Naa
o zwi ita? Ene, zwa vhukuma, o ita. Zwino sedzani, musi a
tshi do. ..

3¢ Vhothe vho vha vha tshi khou vha hoya, ngauri vho vha
vho dala Muya. Vho vhidzwa “vhafhiritanyi, vhakhethwa-vha-
vhumbuluwaho,” kana lunwe lushaka lwa dzina li no nga lenelo.
Huno vho vhuya vha tou sea, nahone vha ri, “Avha vho fura
veine ntswa.”

35 Huno Petro o ima vhukati havho, a takusa ipfi lawe, huno a
ri, “Vhanna na vharathu, ipfani ipfi langa. Ipfani maipfi anga
nahone ni mpfe. Avha a vho ngo kambiwa vhunga ni tshi dzhia

uri vho ralo; heyi i tou vha awara ya vhuraru ya duvha. Fhedzi
hezwi ndi izwo zwe zwa ambiwa nga muporofita Juele, ‘Huno
zwi do khunyelela maduvhani a u fhedzisela, zwauri Ndi do
shulula Muya Wanga,’ na zwine A do ita kha vharwa Vhawe,
na vhananyana Vhawe, na vhalanda Vhawe vha vhasadzi, na
vhanwe-vho, duvhani iJo.”

36  Huno musi vha tshi thoma u zwi pfa izwi, vha thavhea
mbiluni dzavho. Ngauri, vho pfa munna we a vha a sa divhi ABC
dzawe, naho zwo ralo vho do tea u mu dzhiela nzhele, vha divha
uri o vha e na Tshinwe tshithu ngomu hawe, tshi no khou mu
fhisa, Muya Mukhethwa. Ni nga mu thivhela? Mulandu, zwi do
tou nga u lingedza u dzima mulilo, kha tshifhato tsho omaho,
nga duvha la muya. No vha ni si nga zwi iti. O vha o dala Muya
Mukhethwa. Huno a itani zwino?

37 Vho ri, “Zwo ralo, vhanna na vharathu, ri nga itani uri ri
tshidzwe?”

38 Zwino thogomelani, Petro, ni na khii dza Muvhuso. Ni
a vhona?

39 Zwino, musi Yesu a tshi vuwa nga duvha la vhuraru, O vha
a si na khii dza Muvhuso wa Tadulu. Naa izwo no zwi divha?
O ri, “Ndi na khii dza lufu na vhudzulavhafu,” fhedzi hu si dza
Muvhuso, ngauri dzo vha dzo no newa Petro.

40 Zwino O ri, “Petro, tshinwe na tshinwe tshine wa vhofholola
kha lifhasi, Ndi do tshi vhofholola Tadulu. Tshine wa vhofha kha
lithasi, Ndi do tshi vhofha Tadulu.”

41 Zwino o ima hafha e na dzikhii, u vula hetshi tshithu
tsho fhatutshedzwaho kha shango. Huno hafha u na dzikhii
tshandani tshawe. Huno vha khou vhudzisa, “Naa ri nga itani
uri ri tshidzwe?” Zwino, a hu londwi uri muapostola o ri hu tea
u itwani, Mudzimu u tea u zwi limuwa Tadulu, arali A tshi mu
nea ayo maanda.

42 Zwino Petro a ri, “Shandukani, munwe na munwe wa
vhoinwi, huno ni lovhedzwe dzinani la Yesu Kristo u itela
khangwelo ya zwivhi zwanu, huno ni do tanganedza tshifhiwa
tsha Muya Mukhethwa.” Naa izwo ndi zwone? Huno izwo
ndi ngazwo khii dzo mona Tadulu kha linwe dzina-vho, inwe
ndila-vho, tshinwe—tshinwe tshivhumbeo. Yo mona kha lifhasi,
nahone ya mona Tadulu, kana Yesu ho ngo vhulunga Ipfi Lawe
kha Petro. Huno fhethu hunwe na hunwe kha Bivhili he vha
lovhedzwa, nga murahu ha hezwo, vho lovhedzwa Dzinani la
Yesu Kristo. Huno avho vhe vha lovhedzwa phanda ha iyo, vho
do tea u da huno vha dovha vha lovhedzwa, nga Dzina la Yesu
Kristo, u wana Muya Mukhethwa. Heyo ndi yone. I kha di gidima
nga ndila i fanaho.

43 Ngauralo, arali ri tshi khou funza ndovhedzo nga dzina la
“Khotsi, Murwa, na Muya Mukhethwa,” ndi vhuporofita vhu
si ha ngoho. Zwino a thi todi u ni vhaisa, fhedzi ndi tea u



8 IPFI .LO AMBIWAHO

khwathisedza hezwi uri tshivhidzo tshi divhe uri ndi mini. A ri
fhano sa tshivhalonyana tsha vhathu vha songo funzeaho vha
pengaho; ri a divha he ra ima hone kha Ipfi ]a Mudzimu. Ni
a vhona, ri a divha. Ndi itela nnyi na nnyi khaedu he nnyi na
nnyi a vhuya a lovhedzwa nga dzina la “Khotsi, Murwa, Muya
Mukhethwa.” Zwino ni khou yo thetshelesa vhuporofita vhu si
ha ngoho kana Ngoho? Fhendani Manwalo. Zwi kha inwi.

44 Ntsumbedzeni he muthu muthihi Bivhilini, he tshivhidzo
tsha vhuya tsha telwa u vha dinomineisheni kha—kha Bivhili.
Ntsumbedzeni Bivhilini he vha vhuya vha ta mureri wa musadzi.
Ntsumbedzeni Bivhilini he izwi zwithu zwothe, zwe ra vha ri tshi
khou amba nga hazwo, zwa vhuya zwa tiwa Bivhilini. A zwiho.
Mmbudzeni fhethu huthihi. Ni ya kha dinomineisheni. . .

4 Zwo luga, musi Vhamethodisi vha tshi takuwa, vho rera
vhukhethwa. Hezwo ndi zwavhudi. Fhedzi, musi vho ita hezwo,
vho ita dinomineisheni, huno izwo zwa li ladza. Izwo ndi ngazwo
Bivhili yo ri, “U na dzina.”

Inwi ni ri, “Nne ndi Mukriste.”
“Zwo ralo, ni wa dinomineisheni ithio?”

46 Inwi ni ri, “Mumethodisi,” mulandu, zwenezwo ni
murengisamuvhili. “Nne ndi Mubaphuthisi,” murengisamuvhili.
“Mupentekostala,” ni murengisamuvhili. Ni wa itsho tshivhidzo.

47 Ni tea u vha wa Kristo. A ni na mushumo na u ri,
“Mumethodisi,” “Mubaphuthisi.” Arali ni Mukriste, ni Mukriste
mbiluni.

48 Inwe na inwe ya idzo dinomineisheni i nga bveledza vhana,
vhana vha Mudzimu, izwo ndi zwone. Fhedzi musi ni tshi
elekanya uri ni khou ya Tadulu nga u tou ri ni Mumethodisi kana
Mubaphuthisi, ni a khakha. Huno izwo ndi ngazwo ro dzula nnda
ha itsho tshithu.

Ndi ngani Vhabaphuthisi vha sa vhoni?

49 Ndo humbela munna wa Mumethodisi hafha, a tshi khou
nwala tshipida tsha lunwalo, lwo nwalwaho kale. A ri, “Tshithu
tshi re hone fhedzi tshine rine ra lwa na inwi ngatsho, ni {wa na
Vhapentekostala.”

Ndari, “Naa ‘rine’ ndi vhonnyi?”
“Rine, Vhamethodisi.”

50  Nda ri, “Zwo luga, ndi do ni vhudza zwine nda do ita. Ndi
do da doroboni yanu huno inwi ni tendele Vhamethodisi u zwi
tikedza.”

“00,” ha pfi, “a hu na zwinwe, hezwo a ro ngo kona u
zwi ita.”

51 Nda ri, “Hezwo zwi tou vha zwe nda elekanya. Ndi dzula na
Mupentekostala ngauri Mupentekostala u a zwi tenda. Izwo ndi



MBEU YA NOWA 9

zwone. Vha a u kuvhanganela. Ndi vhone vhane vha khou wana
mbuelo dzawo.”

52 Ndi vhangana vho vhalaho lila lianetshelwa kha magazini
wa Vhutshilo, zwa zwenezwino, nga ha tshivhidzo tsha
Pentekoste? Ndi tshinwe tsha zwiwo zwihulwanesa kha tshino
tshikhathi. Vho vha na vharembuluwi vho engedzeaho nga
nwaha muthihi u fhira zwinwe zwivhidzo zwothe zwo fangana.
Mulandu? Na kha khakho dzavho, Mudzimu u ita uri vha bvele
phanda, ngauri vho tenda Ngoho nahone vha tshi khou matsha
Nayo. Ndi Ngoho.

53 Fhedzi zwino ri khou itani? Ni a vhona? Izwo ndi ngazwo
rine ri si dinomineisheni. Huno vhunga hu na ngoho ya uri tsha
Pentekoste tshi a dinomineitha. . .

54  Huno musi hangei murahu, musi Muya Mukhethwa u tshi
thoma u shululela kha tshivhidzo tsha Pentekoste, minwaha ya
mahumi mana yo fhiraho, huno vha thoma u amba nga dzindimi,
tshinwe tsha zwifhiwa. Itsho ndi tshitukusa tsha zwifhiwa. Itsho
ndi tshitukutuku tsha zwithiwa, u ya nga Paulo Mukhethwa,
ndi u amba nga dzindimi. Huno zwenezwo wo no wa, “0Oo,”
vha ri, “ro U wana zwino,” huno vha ita dinomineisheni, Khoro
ya Nyangaredzi, ine zwino ya vha Khuvhangano dza Mudzimu.
“0o, a hu na muthu a re Nawo nga nnda ha musi ni tshi amba
nga dzindimi,” huno Mudzimu a tou tutshela kule havho, nahone
avha litsha vha dzula henefho. Zwa vhukuma. Ee, mune wanga.

5  Ho mbo da Vhuthihi, huno vha wana ndovhedzo Dzinani la
Yesu. Vha ri, “Oo, ro U wana,” vha dzudzanya. Naa vho itani?
Mudzimu o mbo di bva huno a vha tutshela vha dzula henefho.

Ndizwa, “Munwe na munwe ane a funa, nga a de.”

56 Ni a vhona, Vhuthihi vhu nga si ye kha Dzikhuvhangano.
Khuvhangano dzi nga si ye kha Vhuthihi. Ndo no amba na
vhanwe vhanna vha khwinesa vhane vha vha navho, Vho-Goss,
na Dok. Pope, na vhanzhi. Vhanna vhane vha vha vhanna
vhahulwane kha. . . Nda dzula navho. Nda ri, “Ninga funza hani
uvho vhutanzi ha u ranga, sa tshikola?”

57 “Zwo tou ralo,” ha pfi, “Mukomana Branham,” muthihi,
vhavhili kana vhararu vhavho, vho vha vha tshi fulufhedzea, ha
pfi, “rine ri a divha uri izwo zwo khakhea, fhedzi ri nga itani?
Arali ri tshi amba tshinwe tshithu nga hazwo zwino, mulandu,
zwi do thithisa mbekanyamushumo yothe.” Ngoho, huno a ni
tsha do vha mubishopo, kana mulavhelesi wa nyangaredzi. Uyo
ndi wone muhumbulo.

58 Mukomana, ndi do lumba nda vha na vhurumiwa vhutuku
khudani, kana nda rera nga fhasi ha muri wa mupaine, huno
nda vha na Ngoho, zwa vhukuma, nahone nda divha uri ni khou
amba Ngoho. Muthu u toda Ngoho. Huno ni a kombetshedzea,
sa Mukriste, u tanziela rekhodo ya Ngoho. Mudzimu u khou yo
ni nea vhudifhinduleli hayo.

59  Zwenezwo, kha hezwi zwithu, arali ni songo lovhedzwa
Dzinani la Yesu Kristo, huno ni songo ita izwi zwithu, nahone ni
songo tanganedza Muya Mukhethwa. . .

60 Inwi ni ri, “Oo, ndo amba nga dzindimi.” Hezwo a zwi ambi
uri ni na Muya Mukhethwa.

61 Ndo no vhona vhaloi vha vhasadzi, vhaloi vha vhanna,
madimoni, na tshinwe na tshinwe-vho, zwi tshi amba nga
dzindimi. Zwa vhukuma. A vho ngo wana Muya Mukhethwa,
huno ni a zwi divha hezwo. Vha nwa malofha nga dethele la
muthu, huno vha tshina, huno vha vhidza diabolo, nahone vha
amba nga dzindimi. Zwa vhukuma. A vho ngo wana Muya
Mukhethwa.

62 Ngauralo, ngauri no amba nga dzindimi, hezwo a zwi ambi
zwauri no U wana. Ndila i yothe ine na divha ngayo uri
no U wana, ndi musi muya wanu u tshi tanziela na Muya
Wawe, nahone zwianwiwa zwa Muya zwi tshi ni tevhela: lufuno,
lutendo, dakalo, mulalo, u sa fhela mbilu, vhuvhuya, vhulenda,
vhuthu. Hezwo ndi musi ni tshi divha uri no wana Muya
Mukhethwa. U a Ditanziela.

63 Zwino, musi ni tshi khou lingedza u ditika, ngauri ni wa
Dzikhuvhangano, kana wa Baphuthisi, kana wa Puresbiterieni,
ni a vhona zwine na khou ita? Ni khou dzhia dzina la
murengisamuvhili. Hezwo ndi zwone kokotolo. Ibvani kha itsho
tshithu. Bvelani kule hatsho. A thi khou amba u bva kha
tshivhidzo tshanu kana tshinwe tshithu; inwi ni ita zwine na
toda nga ha hezwo. Fhedzi ibvani kha u kwambatela, “Oo,
ndi Mupuresbiterieni. A ri tendi kha maduvha a madembe.”
Ndi ngani ni sa zwi tendi? Bivhili i a zwi funza. “Oo, ndi wa
Tshivhidzo tsha Kristo. Vha ri maduvha a madembe o thira.” Vha
vhaporofita vha si vha ngoho.

64 Ndi nga ni sumbedza he Yesu Kristo a nea Tshivhidzo
Maanda, u fhodza vhalwadze, na u vusa vhafu, na u pandela
vhodiabolo. Ndi itela munna munwe na munwe khaedu ya u
ntsumbedza Lunwalo kha Bivhili he A zwi dzhiela Tshivhidzo.
Ndi mini tshe tsha zwi dzhia? Dogima yanu, ndi zwone, hu si Ipfi
la Mudzimu. Muya Mukhethwa u kha di ita uri mushumo u itwe,
u tshi khou bvela phanda nga ndila yeneyo nthihi, nahone U do
ralo lwa lini na lini.

65  Izwo ndi ngazwo ri si dinomineisheni, “Vha tshi tou vha na
tshifanyiso tsha u nga vha ofha Mudzimu, huno Maanda aho vha
tshi khou a landula; sendela kule ha vha no nga vhenevho.” Rine
a ri tendi kha izwo zwithu.

66 Zwino, zwo thoma hani? Ri do tea u tavhanya huno ra ya
khazwo nga u tavhanya u ya nga hune zwa konadzea zwino,
nga ndila ye zwa thoma. Zwino ri na vhunzhi ha Manwalo o
nwalwaho hatha nga ha Muya Mukhethwa.

67  Huno tshinwe tshithu, ro ita khaedu madekwe, nga ha “u
futelela ha vhakhethwa,” hu si nga ndila ine Vhabaphuthisi vha
zwi tenda. Hai, mune wanga. Ndi na ngoho ya uri ndi fhambana
na Vhabaphuthisi na muhumbulo wavho, wa theori ya sisteme
ya Calvin. Zwa vhukuma a thi tendelani na Vhapuresbiterieni.
A thi tendelani na Vhamethodisi malugana na ndila yavho ya
Arminia. Ee, mune wanga. Fhedzi vhothe vha na ngoho, fhedzi
ni tea u divhuyedzedza Hafha hune ha vha Ngoho. Musi ni tshi
gidimela hangei nnda, a ni tsha i londa. Zwa vhukuma.

68 Vhabaphuthisi vha a dzhena, vha lovhedza vhavhili
hangeno, nga u mbwandamedza; huno mureri u a vha lovhedza,
vha tahe kha vha fumi vha daha dzisigarete, vha humela murahu
nnda huno vha ima henefho nnda, huno vha tamba magarata,
maano a vhufhura vhusiku hothe, vha gidima u mona hothe,
na pfano dza makombikombi dza bindu; na vhasadzi vhothe
vho ambaraho dzishothi henefho nnda, vha tshi gidima u mona
hothe zwitaratani, huno vha tshi fhungudzela mavhudzi avho,
huno—huno vha tshi khou daha na u amba, na zwimima zwituku
zwa u luka na u runga, nahone vha tshi khou amba miswaswo
ya tshika. Huno inwi izwo ni zwi vhidza Vhukriste? Huno ni
elekanya uri no wana tsireledzo ya U Ya Nga Hu Sa Fheli? Ni
khou ya Vhudzulavhafu nga u ralo. No vha ni si nga diphini
Tadulu nga inwe ndila zwayo. Zwa vhukuma hai. Heyo a si
tsireledzo ya U Ya Nga Hu Sa Fheli.

Fhedzi musi muthu o bebwa hafthu nga Muya
Mukhethwa. . .

69 Huno inwi Mupentekostala, ngauri no fhufhela ntha na fhasi,
na amba nga dzindimi, na gidima ntha na fhasi kha phatshisi,
hezwo a zwi ambi uri no wana tsireledzo ya U Ya Nga Hu Sa
Fheli. Na kathihi hezwo ni songo zwi dzhenisa thohoni yanu.
Hai, mune wanga. Zwa vhukuma a zwi iti. Ngauri, inwi ni a
divha uri vhutshilo hanu—hanu vhu a ni fanzielela, rekhodo, uri
a ni na vhushaka havhudi na Mudzimu. Izwo ndi zwone. A no
ngo luga. Izwo a si tsireledzo ya U Ya Nga Hu Sa Fheli, naho
zwo ralo.

70 Fhedzi ndi toda u ni vhudzisa tshinwe tshithu. Naa hu na
tsireledzo ya U Ya Nga Hu Sa Fheli? Bivhili i ralo. Bivhili yo
amba zwauri madzina ashu o vhewa kha Bugu ya Vhutshilo ya
Ngwana shango li sa athu vhuya la thoma.

71 Sa izwo ndo amba matsheloni ano, ndi a zwi amba hafhu.
Munna we a nwala luimbo, “Ho vha na dzina liswa lo
nwalwaho Vhugalani madekwana a namusi, nahone ndi langa,”
muhumbulo wawe wo vha wo luga tshothe, fhedzi o khakha,
u ya nga Lunwalo. Dzina lanu a lo ngo vhewa vhusiku he na
tshidzwa.

72 Dzina lanu, u ya nga Bivhili, u ya nga Nzumbululo 13,
17, na dzinwe, “lo vhewa henefho shango li sa athu vhuya la

thoma; hunoYesu Kristo o vhulawa mutheo wa shango u sa athu
vha hone.”

3 Mudzimu o vha a tshi nga ita hani, Uyo a si na magumo;
Mudzimu a si na magumo o vha a tshi nga ita hani, a tshi divha
vhufhelo u bva mathomoni, O vha a tshi nga vhuya a tendela
hani tshivhi u da kha lithasi, arali ho vha hu si nga nwambo wa
tshiitisi?

4 U tou tikedza zwinwe zwithu zwino zwe ra zwi amba.
Tsha u thoma ho vha hu mini, Mutshidzi kana muitazwivhi?
[Munwe tshivhidzoni u ri, “Mutshidzi.”—Mudz.] Mutshidzi,
ngoho. Ndi mini tshi re na maanda o engedzeaho, Mutshidzi
kana muitazwivhi? Arali Mutshidzi a tshi nga fuwisa tshivhi,
U na maanda o engedzeaho. Zwo ralo, tsha u thoma ndi ngani
O tendela tshivhi tshi tshi bvelela? U sumbedza uri O vha e
Mutshidzi. Ndi mini tshi re na maanda nga maandesa, mufhodzi
kana vhulwadze? [“Muthodzi.”] Mufhodzi. Zwenezwo ndi ngani
O tendela vhulwadze u da? U sumbedza uri O vha e mufhodzi.
Ndi pfa ndi wa vhurereli zwa zwino. Ee, mune wanga. Yawee,
nnenne! Hezwo ndi zwitaluli Zwawe.

75 Ndingazwo A tshi tendela vhuleme u da. Ndi ngazwo A tshi
tendela vhutungu u da, u sumbedza uri ndi Ene dakalo. Ngoho,
zwo tou ralo. Ndi ngazwo ri na vhusiku, u sumbedza uri hu
na duvha. Ndi ngazwo ri na mbilwana, u sumbedza uri hu na
mulalo. Ngoho, ndi zwi takalelwaho na zwi sa takalelwi. Oo, U
a mangadza.

6 Zwino, zwo thoma hani? Ri do tou zwi livha, nga u tou
tavhanya u ya nga hune ra kona, u itela uri ndi si ni fareledze
vhusiku hothe. Zwino, hu tea u vha na mathomo a zwithu
zwothe.

" Huno ndi toda u ni vhudzisa tshinwe tshithu. Zwino
hetshi tshi nga di...Ni tou vhea hetshi tshikwamani tsha vese
yanu. A ni tei u vhea hetshi kha ndishi ya nga misi. Fhedzi
thetshelesani hezwi.

78 Arali ni tshivhumbwa tsha U Ya Nga Hu Sa Fheli, zwenezwo
na kathihi a no ngo vha na mathomo, kana na kathihi na vha na
magumo. Ngauri, U Ya Nga Hu Sa Fheli i bva kha ipfi “tshi si
na mathomo kana magumo.”

" Naa a ni zwi elelwi? Ndo amba, ano matsheloni, uri
Melkitsedeke o ita hani, musi a tshi fangana na Abrahamu
a tshi bva bulayoni la dzikhosi. Huno Bivhili yo amba, kha
Vhaheberu 7, uri—uri, “Levi o bvisela Melkitsedeke zwafumi,
musi o vha e khunduni dza khotsi awe Abrahamu.” Abrahamu
a beba Isaka; Isaka a beba Yakobo; Yakobo a beba Levi. Avho
vho vha vhe khotsi, makhulu vha mukalaha, na makhulukuku
vha mukalaha. Huno musi Levi e khunduni dza makhulukuku
wawe vha mukalaha, Bivhili i mu nea khuliso kha u bvisela
Melkitsedeke zwafumi. Ambani nga ha U Ya Nga Hu Sa Fheli!

Nnenne, nnenne! Na kathihi Ho ngo ri, “O zwi ita murunzini; o
zwi ita nga vhukoni.” Bivhili yo ri, “O bvisa zwafumi.” Amene.

80  Zwenezwo, arali ri tshi da nga mbeu i re yone, musi Paulo
a tshi rera Mafhungo-madifha ndo vha ndi henengei huno na
inwi no vha ni henengei. Ri do dzhena kha hezwo, nga murahu
ha tshithinganyana, thwii kha ndevhe dzashu. Dzhielani nzhele,
hezwo ndi zwine Lunwalo lwa amba, kha rine, lwa vhuya lwa ya
murahurahu.

81 Ttonu elekanya! Levi; ha da Yakobo, khotsi awe; ha da Isaka,
khotsi awe; ha da Abrahamu, khotsi awe; makhulukuku wawe
vha mukalaha. Musi Levi o vha e khunduni dza makhulukuku
wawe vha mukalaha, o bvisela Melkitsedeke zwafumi.

82 Ndi fodou ni vhudzisa. Naa ndi nnyi uyu, Yobo 27...38,
musi A tshi ri, “Naa wo vha u ngafhi musi Ndi tshi vhea
mitheo ya lifhasi? Musi naledzi dza mutsho dzi tshi imba fhethu
huthihi, nahone vharwa vha Mudzimu vha tshi tavha mukosi nga
dakalo?” Naa vho vha vhe vhonnyi avho vharwa vha Mudzimu
vhe vha vha vha tshi khou tavha mukosi nga dakalo? Yesu o vha
vhudza, uri, “Ndo vha na dakalo na inwi mutheo wa shango u
sa athu vha hone.” Rine a ri zwivhumbwa zwa tshifhinga. Rine
ri zwivhumbwa zwa Vhutshilo-tshothe.

83 “A hunamuthu ane anga da kha Nne, nndani ha musi Khotsi
Anga a tshi mu kokodza. Huno vhothe vhane vha da kha Nne,
Ndi do vha nea Vhutshilo Vhu Sa Fheli, nahone nda mu vusa
maduvhani a u fhedzisela. A huna ane a nga vha bvisa tshandani
tsha Khotsi Anga, We a Nnea vhone.” Ni khou yo xelelwa hani?

8 Ni a vhona, ni a tshuwa. Ni a ofha. Ni do gidima u
mona hafha. Huno uvho ndi vhunwe ha vhutanzi ha khwinesa,
shangoni, a ni athu vha hunwe fhethu. Izwo ndi zwone. Mudzimu
anga ni tshidza hani arali A. ..

85 Ndi vhangana tshivhidzoni itshi vhane ni nga imisa zwanda
zwanu, huno na tenda uri Mudzimu ha na magumo? Ni a divha
zwine ipfi u sa vha na magumo la amba? Hezwo zwo tou fhelela.
U sa vha na magumo, ni nga si—ni nga si talutshedze ipfi u sa
vha na magumo.

86  Naa no no vhuya na dzhia khamera yanu na i vhea kha hu
si na magumo? Mulandu, zwi tou amba uri nga murahu ha afho.
Zwo luga. A hu na ndila ya u dovha na i livhanyisa.

87  Ndi zwone, izwo ndi zwine Mudzimu a vha zwone. U a si na
magumo. Huno arali A a si na magumo, ho vha hu si nga vhi na
gonono, na thunzi, na dzedze, na nnda, na dzedze la tiropika,
kana tshithu tshe tsha vhuya tsha vha kha lifhasi, kana tshine
tsha do vha hone, nga nnda ha tshe Mudzimu a tshi divha shango
li sa athu vhuya la sikwa. Hu na mutalukanyo wa u sa vha na
magumo.



14 IPFI LO AMBIWAHO

88  Ndi zwone, zwenezwo, Mudzimu a si na magumo Ane a ni
tshidza hafha, a tshi zwi divha zwauri U khou yo ni xedza vhege
i tevhelaho, kana nwedzi u tevhelaho, kana nwaha u tevhelaho,
mulandu, U khou ita uri yeneyo ndivho i kundelwe. A nga si ni
xedze. “Ane a pfa Maipfi Anga, huno a tenda kha We a Nthuma,
una Vhutshilo ha lini na lini nahone a nga si dzhene Khathuloni
na kathihi, fhedzi o no bva lufuni a ya Vhutshiloni.” A nga si zwi
ite. No vha ni si nga dovhina. . .

89 “Uyo o bebwaho nga Mudzimu ha iti tshivhi; ngauri mbeu ya
Mudzimu i dzula i khae, huno a nga si kone u ita tshivhi.” Naa
a nga ita hani tshivhi ngeno hu na tshidzimu tsha tshivhi tsho
itelwaho ene?

9 Naa ndinga lwala hani ngeno ndi na mutakalo wo fhelelaho?
Naa ndi nga vha hani bofu ngeno ndi tshi kona u vhona? Yawee,
nnenne! Naa ndi nga kona hani u vha ngomu ha tshifhato na
nnda ha tshifhato nga tshifhinga tshithihi? Naa ndi nga kona
hani u kambiwa nahone nda vha o dzivhuluwaho nga tshithinga
tshithihi? Ni nga si zwi ite.

9% Huno musi no tshidzwa, ni nga fhasi ha Tshipfumelo, huno
a ni vhalelwi zwivhi zwanu. Naa Dafita ho ngo ri, “Mashudu
munna ane Mudzimu a sa do mu vhalela tshivhi, nahone a sa do
mu dzhia sa a re na tshivhi”? Mudzimu ha vhaleli tshivhumbwa
Tshawe tshivhi. Hezwo zwo khwatha. Hezwo a si mafhi o
ungulwaho luvhomba. Fhedzi iyo ndi Bivhili. Mudzimu a nga si
vhalele o lugaho tshivhi.

92 “Mudzimu,” nga tshilidzi Tshawe, nga u ta, “a sa funi uri
munwe a lovhe, fhedzi vhothe vha de kha tshanduko.” Fhedzi e
a si na magumo, nahone o divha uyo we a vha a tshi do da na
uyo we a vha a si nga di, O kona u ta tshinwe na tshinwe uri
tshi shume lufuno Lwawe. Arali A songo zwi ita, tsha u thoma
ndi ngani O tendela tshivhi? Musi O vha e Mutshidzi. . . Arali hu
songo vha na muitazwivhi na kathihi, O vha a tshi do vha a songo
vha Mutshidzi na kathihi; tshitaluli, tshe tsha vha tshi Khae, a
tsho ngo kona u kokodzelwa nnda.

93 Naa O vha hani mufhodzi? Naa O vha hani mufhodzi? Ngauri
O tendela tshivhi u da, uri A kone u Disumba uri u mufhodzi. O
vha e mufhodzi. Naa no vha ni tshi do vhuya na vha...Naa O
vha a tshi do vhuya a divhea hani? Naa tshitaluli Tshawe tsho
vha tshi tshi do vhuya tsha shuma hani? Naa O vha a tshi do
vhuya a vha mufhodzi hani, arali hu songo vha na vhulwadze na
kathihi? O do tea u tendela vhulwadze.

9% A zwi mangadzi, Paulo o amba, kha Vharoma 8. “Munna
wa tsilu, ndi nnyi ane a nga vhudza mu—muvhumbi zwine a
tea u ita nga hazwo; ndi nnyi, musi vumba lo vuwa huno la ri,
‘Mulandu, u, tshi nnyita ngaurali?” Naa Ho ngo vusa Farao a tshi
itela yeneyi ndivho nthihi, uri A kone u sumbedza vhugala Hawe
kha la Egipita? U rindidza ane A funa, nahone a ita o lugaho ane

A funa. A si uyo ane a funa, kana uyo ane a gidima, fhedzi ndi
Mudzimu ane a khathutshela.”

9 Ngauralo, a no ngo vha na mushumo nazwo. A ni na na
tshithu na tshithihi tshine na tea u tshi ita. Arali hu tshilidzi,
arali tshi tshifhiwa tsha fhedzi, a hu na na tshithu tshine ni
nga kona u ita nga hazwo. Mudzimu o ni nea tshone, huno ulwo
ndi lufuno lwa Mudzimu. Itsho ndi tshithu tshe Mudzimu a tshi
tela inwi.

9 Bivhili yo amba uri ro “telwa u vha vharwa vha hana,
vharwa vha Mudzimu, mutheo wa shango u sa athu vha hone.”
Zwenezwo, musi Mudzimu o vhulaha Ngwana, kha kuelekanyele
Kwa Ene mune, mutheo wa shango u sa athu vha hone, u
sumbedza zwitaluli Zwawe, zwe A vha e zwone; musi Ngwana
i tshi vhulawa, ro vhulawa Nayo. Musi Malofha a Ngwana a tshi
fashwa kha thalukanyo Ya Ene mune, hangei murahu mutheo
wa shango u sa athu vha hone, anga na anu madzina zwenezwo o
nwalwa kha Bugu, zwothe kha kuelekanyele Kwawe kuhulwane.

97  Ha na magumo. Arali A songo vha nao, ndi ngani O zwi
tendela? Ndi zwifhio zwo khwathesaho, (ndo ri,) Mutshidzi kana
muitazwivhi? Ndi ufhio a re na nungo nnzhisa? Zwenezwo, a re
na nungo nnzhinyana o do tea u tendela a re na nungo thukhu,
huno U zwi itela thedzi vhugala Hawe. Musi A tshi ita Lusifa, O
zwi divha uri u do vha diabolo. O do tea u zwi tendela uri a vhe
hone u sumbedza uri O vha e Mutshidzi, Kristo. O do tea u zwi
tendela u bvelela nga iyo ndila.

98  Zwino, naa Bivhili a i ambi, zwauri, “Zwithu zwothe
zwi a shumisana zwa disela zwivhuya avho vhane vha funa
Mudzimu”? [Tshivhidzo tshi ri, “Amene.”—Mudz.] Ngauralo ndi
mini zwine na zwi ofha?

Kha ri ime nahone ri tshi khou shuma,

Nga mbilu yo lugelaho mufhirifhiri munwe na
munwe.

Ni songo nga kholomo dzi sa ambi dzi
khadwaho, dzi no tea u luvheledzwa na u
kwengweledzwa!

Huno ivhani muhali!

99  Hezwo ndi a zwi funa. Imani! Tshirendo tshituku tshe tsha
vha tshi tshi anzela u nthusa nga maanda musi ndo vha ndi
nwana, tshi nga hetshi tshithu.

Ho vha hu na Muroma a huliseaho,
Maduvhani a Muvhusi wa Vharoma,;

We a pfa mudzia-u-gungula wa goswi,
Phanda ha khasela a tshi ri:

“0o0, ho tsireledzea kha mufere wo raloho,
A hu na ane a nga u dzinginyisa.”

“Q0o, hai,” a ralo muhali,

“Ndi do wana ndila kana nda zwi ita.”

100 Khezwo. Izwo ndi zwone. Arali iyi Bivhili i tshi funza uri
Yesu Kristo ndi a sa shanduki mulovha, namusi, na lini na
lini. . .Ho vha hu si tshithu tshi no leluwa musi ndi tshi bva kha
iyi thaberenakele nga ilo duvha, na munwe na munwe a tshi
mmbudza uri hetshi tshi do bvelela, na hetsho tshi do bvelela.
“No vha ni tshi do dzhiwa sa wa vhusweleli ho kalulaho, na
poselwa dzhele, huno nyandano yothe ya u ilafha ya Iwa na inwi.”
Fhedzi Mudzimu o ri ndi zwi ite. Bivhili yo ri O vha o ralo. Huno
zwino mulilo wa mvuseledzo u duga kha lushaka lunwe na lunwe
fhasi ha Tadulu. Mulandu? Zwi imeleni!

Ni ita hani mushumo wanu wa duvha na
duvha?

Ni ofha mushumo une na u wana?

Ni nga livhana na mushumo u re phanda?

Ni na thalukanyo yo netaho nahone i si na
tshithu? (Ndi a zwi vhenga hezwo zwithu.)

Kana ni a livhana na mushumo u re phanda,

Kana nyofho i dzulela u gidima khawo?

Arali zwo ralo, itani u tevhelaho une na u
wana,

Nga u elekanya uri ni khou yo u ita.

101 Dzulani nazwo. Zwa vhukuma. Diimiseleni mbiluni yanu,
vhunga Daniele. Dzulani na Mudzimu.

102 “Naa izwi zwo itea tshothe ngafhi? Naa zwo itea hani?
Ndi tshini tshine tsha ita vhathu nga u ralo? Ndi ngani ri tshi
tou vha tsini na u lugela u tshinyadzwa? Mukomana Branham,
ntalutshedzeni. Naa ndi tshini tshine tsha ni ita uri ni elekanye
uri itshi tshithu tshothe tshi tea u thuthwa?” Tsho no thuthwa
luthihi, (naa izwo ndi zwone?) kha tshinyadzo ya mudalo. Zwino
haftha hu da zwinwe zwithu zwa ngoho-ngoho. Huno ri do lugela
u vhala.

103 Zwino ndi toda ni tshi vula na nne zwino, nga hangei kha
Bugu ya Genesi, kha ndima ya 3. Arali ni tshi toda u divha
tshinwe-vho, ndi nga ni sumbedza kha iyi Bugu ya Genesi he
vhukheluwi vhunwe na vhunwe na sisteme inwe na inwe, na
tshinwe na tshinwe tshine ra vha natsho namusi, tsha thoma kha
Genesi. Naa ndi vhangana vha no divha uri Genesi zwi amba
“mathomo”? Zwa vhukuma.

104 Ri wana tshivhidzo tsha Katolika mathomoni, Babele,
Nimirodo muthomi; ri tshi wana vhukati ha Bivhili, ri tshi wana
mafhedziseloni a Bivhili; ri wana, vha tshi khou lingedza u
dzhenisa vhareri vha vhasadzi, mathomoni a Bivhili, nga u luvha
zwitatshiu zwituku zwo itwaho nga midzi. Naa ndi vhangana
vho no vhalaho Two Babylons ya Hislop, divhazwakale? Zwo
luga. Wanulusani, kha divhazwakale hedzi. Vho vha vhe na
musadzi...Huno zwenezwo ni a elelwa, na Yakobo o tswa
midzimu ya khotsi awe, huno nwananyana wawe a i dzumba

nga fhasi hawe nahone a i bvisela nnda ngei sogani, ye ya
tshikafhadza gammba, ngavhuya. Zwo luga.

105 Kha ri vhale hafha zwino kha Genesi.

Zwino nowa yo vha yo thanya nga maandesa u fhira
phukha inwe na inwe ya tsimu ye Murena Mudzimu a
ita. Huno ya ri kha musadzi, Nangoho, Mudzimu o 7i,
Ni songo la muri munwe na munwe wa ngade?

.. .musadzi a ri kha nowa, Ri nga la zwashu mutshelo
wa miri ya ngade:

Fhedzi mutshelo wa muri...vhukati ha ngade,
Mudzimu o ri, Ni songo u la, nahone ni songo u kwama,
uri ni sa do fa.

Huno npowa ya ri kha musadzi, Ni nga si fe ngangoho:

Ngauri Mudzimu u a divha uri nga duvha line na u
la, zwenezwo mato anu a do vulea, (ni a vhona, a tshi
khou zwima Tshedza tshiswa), huno ni do nga midzimu,
ni tshi divha vhudi na vhuvhi.

106 Ni a vhona uri avha vhathu vha hani namusi, vha tshi khou
lingedza u tusa kha Bivhili? “Mulandu, naa a zwi tou leluwa u
shululela, kana u shasha, kana nga ndila iyi, kana nga ndila iyo?”
Hai, mune wanga. Mudzimu o vhea mbekanyamushumo fhasi,
huno iyo ndi ine ra tea u i tevhela, Iy:.

Huno musi musadzi a tshi vhona uri muri ndi wavhudi
sa tshiliwa, na uri wa vha u takadzaho ito, na muri u
ita...u tameaho kha u ita uri muthu a talifhe, a fula
mitshelo yawo, huno a la, nahone a npekedza-vho kha
munna wawe a re nae; huno a la.

Huno mato avho vhuvhili havho a bonyolowa,
huno vha divha...vho vha vhe fhedzi; huno vha
rungekanya matari a muhuyu, huno vha itela vhone
vhane dzifasikoti.

107 Ndi do takalela u ima hafha lwa tshifhinganyana. Zwino,
hu tea u vha na mathomo a tshinwe na tshinwe. Inwi no vha
na mathomo. Zwino rine. . . Ngefha hune nda toda u tea tshithu
tshothe hone, zwino, ro amba nga hatsho kha iyi mitangano
mivhili ya u fhedza, na u swika hafha.

108 Zwino, matsheloni ano ro humela murahu huno ra ita
litambwa, Bivhilini, uri musi Mudzimu o vha a tshi khou ita
lifhasi, uri musi O vha a tshi khou vhumba dzigese; huno
zwenezwo idzo gese dza vha khalisiamu, na potasi, na—na
zwithu zwo fhambanaho. O vha a tshi khou ita muvhili wanu.
O vha a tshi khou tea tshifhato, u tou fana na mufhati-makone
muhulwane, u fana na mukontiraka a tshi adza matheriala wawe
wa u fhata prodzheke ya dzinndu. O vha a tshi khou ita muvhili
wanu, huno O vha e nawo u henefho. O divha kokotolo, kha
thalukanyo Yawe, zwe zwa vha zwi tshi khou yo itwa.

109 Hetshi tshanda, Mudzimu o ita hetsho tshanda A sa athu. ..
musi A tshi khou ita shango; fthedzi, muya wanga O uita shango li
sa athu vha hone. Zwino, fhedzi hetshi tshanda na hoyu muvhili,
O zwi ita musi O ita shango, ngauri hoyu muvhili wo bva kha
lifhasi, nahone u khou vhuyelela kha lifthasi. Mudzimu o zwi
ita hezwo. O zwi adza tshothe kha pulane Yawe khulwane na
mbekanyamushumo Yawe.

110 Zwino, musi O ya u ita lifhasi, O ita munna, huno munna ho
ngo vhonala a tshi tou vha wavhudi. Zwino hezwo ro vha nazwo,
matsheloni ano, ro thira kha ilo litambwa, uri kho—Khotsi o da
hani fhasi huno a sedza murwa Wawe, o itwaho nga tshifanyiso
Tshawe, na zwinwe-vho. Zwenezwo A mu itela mufumakadzi,
mufarisi.

11 Zwino, elelwani, uri, zwivhumbwa zwothe zwa lifhasi,
Adamu o zwi rina madzina.

112 Qita dzi—dzikholomo, na zwivhanda, na tshinwe na tshinwe.
Huno namusi, rine. . . Vhadzia-u-guda-datumu-dza-zwiwo na—
na thalukanyo khulwane dzo fhambanaho dza saintsi, dzo vha
dzi tshi khou lingedza, lwa minwaha ya zwigidi zwa rathi, u
wanulusa iyo thuma i sa vhonali, uri ndi ngani iyo phukha. ..
Muthu ndi vhutshilo ha phukha. Ri a zwi divha uri, uri ro
itwa. ..

113 Huno musadzi u tou vha tshipida tsha munna, tshitungulwa.
Musadzi ho ngo vha kha tsiko ya vhubvo. Mudzimu o vha o no
di litsha u sika, lwa minwaha na minwaha na minwaha, u swika
A tshi ita musadzi nga luvhabvu lu bvaho kha lurumbu lwawe.
Adamu o vha o no di rina tsiko yothe, tshinwe na tshinwe-vho,
fhedzi o vha a si na tshawe ene mune. Ngauralo, O mu itela
mufarisi; o bvisa luvhabvu kha lurumbu lwawe, a bvala mbanga,
huno a mu itela mufarisi. Huno munna, kha muya wawe, o vha e
munna na musadzi vhuvhili hazwo.

114 Huno musadzi u tou vha tshipida tsha munna. Huno musi
munna a tshi didzhiela mufumakadzi, nahone e mufumakadzi
ene-ene wawe, mufumakadzi we a nekedzwa nga Mudzimu, khae
u do tou vha sa tshipida tshawe.

115 Tzwo ndi ngazwo ni na thaidzo nnzhi nga maanda kha
mbingano, ndi ngauri ni a bva huno na vhona munwe musidzana
a re na mato o nakaho a muronzhe kana mato a buluu, kana
tshinwe tshithu tshi no nga tshenetsho, na tshinwe tshivhumbeo
tsho nakaho, huno na kungwa ngae. A tshi thoma u tou vha
na lushie lwawe lwa u thoma, ayo mano a tshi bva, huno u
vha na maonyeonye nahone a kegula, huno zwenezwo ni {oda
u mu rahela nnda. Huno vhanwe vha vhoinwi vhasadzi ni wana
munwe mutukana mutuku e na mavhudzi awe o babadedzwaho,
na hafu ya tshikotikoti tsha mapfura a mme awe a nguluvhe o
thuphelwa khao, nahone e na dzikhele. Huno a do wa othe; hezwo

ndi a zwi divha nga tshenzhemo. Fhedzi hu bvelelani? Naa ndi
mini? Inwi zwi a ni kunga.

116 Ni tea u rabela, u thoma, ngauri musadzi ndi tshipida
tshanu. Huno arali no kuvhatedza musadzi khanani yanu, huno
na mu dzhia uri a vhe mufumakadzi wanu, nahone na...U
ita tshitemmbe kha inwi. Ri do zwi amba ngaurali uri ni zwi
pfesese. Huno munwe musadzi-vho kha iyo khana a nga si
lingane kha uyo mugandiso. Huno Mudzimu u do ita uri ni vhe
na vhudifthinduleli hazwo. Huno inwi izwo ni tou zwi elelwa.

117 Inwi ane na bva na mufumakadzi wa munwe muthu-vho
nahone...Namusi ndo pfa nga ha musidzana mutuku afha
doroboni, tshithu tshituku tshi ftungufhadzaho. Ndi a mu divha.
Huno munwe mugembuli a tshi khou yo mu rengela zwiambaro
zwihulu zwavhudi, na zwithu, huno a tshi khou lingedza u mu
takadza nga u ralo. Mbevha, yo vha i tshi nga ita tshithu tshi no
nga tshenetsho, zwi nga si vhuye zwa dzhiwa sa vhuthu.

118 Ni a divha, mmbwa a i tou vha ya fhasi nga u tou ralo, huno
naho zwo ralo mme a mmbwa ni mu vhidza “mmbwa ya tsadzi.”
U na vhudilisi ho engedzeaho u fhira vhune hafu ya vhasadzi vha
Jeffersonville vha vha naho. Huno mme wa kale wa nguluvhe
ni mu vhidza “nguluvhe ya tsadzi,” huno ha. ..U na vhudilisi
vhunzhi ho engedzeaho u fhira vhasadzi vha ili United States,
vhanzhi vhavho. Hezwo ndi zwone kokotolo. Zwino, ndi a zwi
divha uri izwo zwi a bora. Huno ndo ni vhudza uri ndi khou yo
zwi ita uri zwi pfalese, huno ndi {oda ni tshi zwi divha. Huno
izwo ndi ngoho. Vhone vhothe, vhasadzi maduvha ano, a vha
vhuyi vha divha uri vhudilisi ndi mini. Ho pfi, “Vha songo vhaisa
luvalo lwanga.” Zwo ralo, a ni na na luthihi zwalwo. Dzhielani
nzhele. Ee, mune wanga. Ngeno, ni tshi divha tshi re tshone na
tsho khakheaho.

119 Zwino dzhielani nzhele. Hoyu munna, musi a tshi sikwa,
Mudzimu o fhandekanya muya wawe. Huno A dzhia tshipida tshi
bvaho ha munna, lurumbu Ilwawe, huno a ita musadzi ngatsho.
Huno zwenezwo A dzhia muya wa tshisadzini, mutete wa munna,
huno a ita musadzi ngawo. Huno A ita munna, wa tshinnani,
muhulu o khwathaho.

120 Huno musi ni tshi vhona mu—mu—munna ane zwitukunyana
a vha...ni a divha, a tshi dola tshidolo, kana zwinwe na
zwinwe zwine na zwi vhidza zwone, nala dza minwe yawe;
huno, ni a divha, mina kha lurumbu luthihi na mitanu kha
lunwe, nahone—nahone a tshi babadedza mavhudzi awe; huno
a litshedza mulomo wawe wo vulea nga phanda, na zwithu zwi
no nga zwenezwo; munwe wa avha vhatukana vho nakaho. Inwi
itonu elelwa, khaladzi, hu na tsho khakheaho kha itsho tshinoni.
Hu na tsho khakheaho. Ndi khwine ni tshi mu thogomela.

121 Huno musi ni tshi vhona musadzi e na sigarete nga thungo
ha mulomo wawe, o ambara phere ya maovarolo, nahone a tshi

khou ri, “Ndi do ni vhudza, muthu, tshine tsha vha tshone!”
Mukomana, ni thogomele uyo musidzana wa kale. Hu na tshinwe
tsho khakheaho khae.

122 Musadzi, a no tea u vha musadzi, nahone u tea u ambara
sa musadzi. Musi Mudzimu a tshi ita munna, O mu ita tshinwe
tshithu; huno O ita musadzi tshinwe tshithu-vho. Huno musi
Mudzimu a tshi ambadza munna, O mu ambadza nga inwe ndila,
huno musadzi tshinwe tshithu-vho. Huno Bivhili yo ri, “Ndi
vhutudzi kha musadzi u ambara tshiambaro tsho teaho munna.”

123 Huno vhoinwi vhasadzi, ni tshi ambara aya marukhu a kale
matuku na zwithu, nahone ni tshi a ambara afha nnda, matuku
a kale. . .Naa ni a vhidza mini, kinikaboka? Naa vha a...? Oo,
naa izwo zwithu ndi mini zwine vha. . .? Hai, hai, a si dzishothi,
ndi izwo zwinwe, zwi na milenzhe milapfu khazwo. [Tshivhidzo
tshi ri, “Zwisukumedzi zwa tirapa.”—Mudz.] Zwisukumedzi zwa
tirapa, na maovarolo, dzidangara.

Ndi a dzhena, ha pfi, “Hezwi ndi zwa vhafumakadzi.”

124 Nda ri, “Hai, ni a khakha. Vhafumakadzi a vha ambari izwo
zwithu. Vhasadzi vha nga ralo, thedzi vhafumakadzi a vha iti.”
Izwo ndi zwone.

125 Bivhili yo ri, “Ndi vhufudzi kha musadzi u ambara
tshiambaro. . .na kha munna a tshi ambara tshiambaro tsho
teaho musadzi.”

126 Huno munna u khou vha nga maanda wa tshisadzini,
duvha linwe na linwe, na vhasadzi vha khou vha nga maanda
vha tshinnani. Naa thaidzo ndi mini? Ri khou yo wanulusa
nga miniti i si gathi, nga Bivhili. Vhasadzi a vha tsha vha
vhasadzi. A thi ambi vhoinwi vhasadzi vha Vhakriste. Ndi
khou amba nga ha vhomuthu munzhi. Vha toda u difara sa
vhanna; vha toda u tunya mavhudzi avho sa vhanna; vha vhea
tshanda tshavho kha tshidzulo, nga ndila heyo, nahone vha imba
Mudzimu Fhatutshedza Amerika, vha na sigarete kha khuda ya
mulomo wavho.

127 Vha tshimbila tshitaratani, mutana u nnda nga ndila heyo,
nahone henefho kha gondo. Ro vhala...Ndi toda u ni vhudza
tshinwe tshithu. Huno inwi vhareili vha vhasadzi, thetshelesani.
Billy Paul na nne, kha iyi khunguwedzo ya u fhedza u mona
na lushaka, minwedzi ya rathi, ndo vhulunga mbalo ya uri
khakho ndilani dzo vha nngana. Huno kha khombo dza madana
mararu, ndilani, ni nga humbulela uri ndi vhangana vhavho
vhe vha vha vhe vhareili vha vhasadzi? Ho vha hu tshi shaeya
fhedzi. . .Khavho ho vha hu na vhanna vha fumitahe. Huno
vha madana mavhili na mahumi matanu na mararu kana, ndi
a tenda ho vha hu, madana mavhili na mahumi matanu na
mararu na muthihi vhe tshifhingani itsho vha vha vhe vhareili
vha vhasadzi. Vhareili vha vhasadzi! Zwino, a thi khou ri a hu

na vhareili vhavhudi vha vhasadzi. Fhedzi u do dikhonela hunwe
na hunwe.

128 Huno inwi na tou lingedza u humela murahu khae? I ri ni
a vhonale e wavhudi, o ima henefho, a tshi khou sukumedzela
ayo mavhudzi ntha musi pholisa li tshi da. “Mulandu,” u do ri,
“ngoho, ni kha vhukhakhi!” A ri na mulayo.

129 Hezwo vho zwi sumbedza nga linwe duvha kha thaidzo ya
muthelo ye nda vhandinayo. A ri na milayo. Aralihuna. ..

130 A zwi mangadzi marena mahulwane a England o ri,
“Demokirasi yo vha i hone fhedzi i si na midzi.” Izwo ndi zwone,
hu imiwa ntha ha bogisi la tshisibe, hu tshi khou kungiwa
vhakhethi. Demokirasi yo sina, na khunzi dzo tou ralo na zwinwe
zwithu zwothe zwadzo. Tshithu tshothe tsho sina. A hu na
tshinwe tshithu nga nnda ha tshithihi tshine Mudzimu a tea u
ita, ndi u tshinyadza tshithu tshothe, vhunga O amba uri U do
ita, huno a thoma nga huswa. Zwino sedzani uri ni tsini hani
na U Da.

131 Zwino musi uyu musadzi. . .O mu itela mufarisi, huno o do
tea u vha mufarisi wawe. Huno zwenezwo. . .

132 Zwino, hafha, na kathihi a thi athu vha na mureri we a
tendelana na hezwi. Huno vha lingedza u zwi ita nga inwe ndila,
fhedzi naho zwo ralo a zwi ambi tshithu kha nne. Vha lingedza
u amba zwauri Adamu na Efa vho la maapula. Mukomana,
arali...A thi ambiizwi u itela muswaswo zwino, fhedzi ndi toda
u zwi amba. Ngauri, arali u la maapula zwi tshi ita uri vhasadzi
vha limuwe uri vha fhedzi, ndi khwine ri tshi fhirisa maapula
hafthu. Huno ni a zwi divha uri izwo ndi zwone.

133 Ni a divha, u la apula, hezwo a si zwe vha ita, zwe zwa vha
ita uri vha limuwe uri vha fhedzi. Zwa vhukuma, zwo vha zwi
si zwone. Zwo do tea u da nga vhudzekani. Zwo do tea u vha
nga u ralo, ngauri vho limuwa uri vho vha vhe fhedzi musi vho
no dzhia uyu mutshelo wo iledzwaho. Naa musadzi a si muri wa
mutshelo? Naa inwi a ni mutshelo wa mme anu? Uyo wo vha u
mutshelo we wa vha wo iledzwa u dzhiwa.

13¢ Zwino ngetshi tshithu tshihulwane. Zwino zwa tsinisa zwe
saintsi ya vhuya ya swika kha u divha zwine muthu a vha zwone
ho vha hu. ..Vha gwelula marambo a kale, vha dzhia zwipida
zwo salaho, huno vha dzhia dzithoho, huno vha dzhia madethele,
na zwanda, na marambo, huno vha lingedza u zwi ita uri zwi
vhonale sa muthu. Huno vha a zwi divha uri tshithu tsha tsinisa
tshe vha vhuya vha tshi swikelela kha u wana muthu, tshi re tsini
hawe, ndi tshimpanzi. Ndi tshone mufuda wa tsinisa kha muthu;
fhedzi naho zwo ralo a si tshithu na muthu, wa nthesa.

135 Tshivhumbeo tsha fhasisa tsha vhutshilo tshi re hone ndi
tshidula; tshivhumbeo tsha nthesa ndi muthu. Mudzimu o thoma
fhasi huno a gonya, u swika A tshi tshi disa thwii kha tshifanyiso
Tshawe. O tshi disa nga zwinoni na zwivhanda, huno a ya ntha,

u swika A tshi swika kha tshifanyiso tsha Mudzimu. O ita
muthu nga itsho tshifanyiso. Itsho ndi tshivhumbeo tsha nthesa.
Tshivhumbeo tsha fhasisa tshi tou vha buluvhulu le la shanduka
la vha tshidula, na zwinwe-vho.

136 Zwino, iyi thuma i sa vhonali, ine vha sa kone u i wana.
Sedzani Lunwalo zwino. Inwi, ni khou yo sa andana na hezwi,
vhunzhi hanu, fhedzi ndi toda...Ndi foda fhedzi uri ni zwi
humbule. Huno ni songo vha na luvhengelambiluni ngazwo.
Thetshelesani.

137 Ndi a zwi divha uri vhunzhi hanu ni kha di bva u thetshelesa
Dok. DeHaan. Zwa vhukuma...Sa munna a re na mvumbo
yawe, huno e mukomana wavhudi wa Mubaphuthisi, huno
zwa vhukuma ndi a mu takalela. U na vhutali ho engedzeaho
na maluvhi, huno—huno o hangwa zwo engedzeaho u fhira
zwe nda vha ndi tshi nga vhuya nda zwi divha; ngauri
ndi Dokotela wa—wa Ngudavhurereli, huno ndi dokotela wa
u alafha, nahone ndi Dokotela wa Saintsi. Ndi munna o
thanyaho. Fhedzi u khou amba zwauri avho...Musi vharwa
vha Mudzimu vha tshi vhona uri vhananyana vha vhathu vho
naka; u dzhia kuhumbulele kwa Josephus, huno a amba zwauri
“vho—vho dihamulela namani ya muthu,” huno vha didzhiela
vhafumakadzi. Huno ho vha hu na miswonda shangoni la Nodo.
“Huno vho didzhiela vhafumakadzi huno vha dzula navho, musi
vharwa vha Mudzimu, Vharunwa vho waho, vho vhona nahone
vha dzhia vhananyana vha vhathu; huno lutamo lwa vhudzekani
Iwo vha lu tshithu tshihulwane, huno naho zwo ralo vhone vha
vhavhinge vha wa, vho dihamulela namani ya muthu.”

138 Arali vha ita izwo, vha tshinya phodzo ya Muya, vha tshinya
tshinwe na tshinwe-vho. Arali diabolo a tshi kona u sika, u
edana na Mudzimu. Diabolo ha koni u sika. Ndi toda inwi ni
tshi ntsumbedza fhethu huthihi hune diabolo a kona u sika. Ha
koni u sika. U tou shanda fhedzi zwo no sikwaho. A si musiki. U
tou vha mudzia-u-shanda fhedzi.

139 Zwo ralo, zwenezwo, ha bvelelani? Sedzani. Vhutanzi hanga
ngovhu. Ngeyi thuma i sa vhonali.

140 Zwino vha na tshimpanzi, fhedzi ni nga si bebise musadzi
nga tshimpanzi huno a vha na nwana. Ninga si bebise muthu nga
inwe phukha-vho. A zwinga vangani. Ninga si fhirisele malofha,
kha inwe phukha-vho.

141 Musi ndo vha ndi kha ]la Afurika, vho fara avho vhathu vha
shayaho vha makhaladi henengei nga ndila yo raloho; munwe a
amba na nne, a ri, “A vha tshithu vha tou vha dziphukha.”

142 Nda ri, “Edzonu dovholola. Vha tou vha vhathu vho
fhelelaho sa inwi, khamusi u fhiranyana inwi.” Edzonu ri ndi
ni vhudze, musi ni na kuhumbulele kwa ulwo lushaka, ni khou
ya murahu u yela kha phukha. Nda ri, “Uyo munna, arali e
mutswu sa eisi ya zwipeidi, kana arali e tshirulwane sa fhuri,

kana e buluu sa phephulu yo vanganaho na buluu, a nga di
tshidza vhutshilo hanu nga u fhirisela malofha kha inwi. Fhedzi
na kathihi ni songo dzhenisa malofha a phukha kha inwi.” Zwa
vhukuma, ndi muthu.

143 Nga u tou ri munwe muvhala wo vha u mutswu, huno munwe
u muronzhe, huno munwe hafhu u tshirulwane, nahone munwe
u mutshena, hezwo a zwi na mushumo nazwo. Bivhili yo ri,
“Mudzimu o ita vhathu vhothe nga malofha mathihi.” Huno izwo
ndi zwone kokotolo. Mafhethu e ra dzula khao, a tshi shandukisa
mivhala yashu, a zwo ngo vha na mushumo nazwo. Mudzimu
o ita tshakha dzothe nga munna muthihi—muthihi, malofha
mathihi, tshakha dzothe u fana.

144 Matshaina; zwino munna wa mukhaladi a nga si ambe, zwino
munna murema a nga si ambe, uri, “Ula Mutshaina, wa—wa
tshirulwane, a thi nga do vha na mushumo nae.” Ndi mukomana
wanu. Huno inwi munna mutshena ni nga si ambe na munna
wa tshirulwane kana munna murema, munhwe wavho, “A thi na
mushumo na inwi.” Ndi mukomana wanu. Ndi zwone kokotolo.

145 Dzhielani nzhele zwino, ngezwi zwe zwa itea. Ndi a tenda,
nahone ndi nga zwi tikedza nga Bivhili, uri ndi nowa yo zwi
itaho. Nowa ndi uyo muthu a sa vhonali a re vhukati ha
tshimpanzi na muthu. Ngauri, thetshelesani, dzhielani nzhele
hezwi zwino, uri nowa yo vha i si tshikokovhi. Yo vha yo
“thanya” u thira zwivhanda zwothe zwa tsimu.

146 Zwino, ndo ya nda wana dzithalusamaipfi, namusi, dzi
bvaho hunwe na hunwe, u sedza heli ipfi, zwe ipfi thanya la
amba zwone. Li amba “u talifha, u vha na vhukwila,” nahone,
thalutshedzo ya khwinesa ya—ya Tshihevheru (i bvaho kha m-a-
h-a-h, mahah) i amba “u vha na ndivho ya ngoho ya milayo ya
vhutshilo.”

147 Zwino kha ri sedze hezwi lwa tshifhinganyana. Yo thanya, i
na vhukwila, naho zwo ralo i vhidzwa “nowa.” Fhedzi, elelwani,
yo vha i tshithu tsho thanyesaho tshe tsha vha tshi hone, nahone i
tshi fana nga maanda na muthu u thira tshinwe tshithu-vho tshe
tsha vha tshi tsimuni; tsinisa na muthu. Yo vha i si tshikokovhi.
Samba lo i ita tshikokovhi. Huno yo vha. . .Bivhili yo ri yo vha
yo naka u fhira dzothe.

148 Huno na samba a lo ngo dzhia lunako lwayo lwothe; naho
zwo ralo mivhala ya vhurena ya nowa yo naka, na tshilidzi tshayo
na vhutali. Na samba a ]o ngo vhu tuwisa. Fhedzi, ni a elelwa,
Mudzimu o i vhudza uri milenzhe yayo i do bva nahone i do
kokovha nga thumbu. Huno ni nga si wane shambo lithihi kha
nowa line la fana na muthu, huno izwo ndi ngazwo saintsi yo
xela. Fhedzi ngeyo.

149 Mudzimu o zwi dzumbela mato a vha vhutali na vho
thanyaho, huno a fulufhedzisa u zwi dzumbulula kha vharwa
vha Mudzimu, maduvhani a u fhedzisela musi vharwa vha

Mudzimu vha tshi do vhonadzwa, musi, “Vharwa vha Mudzimu
vhe vha takala na mutheo wa shango u sa athu vha hone.”
Musi nzumbululo khulwane ya Vhumudzimu na zwithu i tshi do
tsitswa maduvhani a u fhedzisela, U do vhonadza hezwi zwithu
nga vharwa vha Mudzimu. Ni a divha uri Lunwalo lu a zwi
funza hezwo. Huno ri hafha. Izwo ndi ngazwo Mudzimu a tshi
khou vula hezwi zwithu kha rine. Mudzimu u khou ita uri vhana
Vhawe vha vhonadzwe. U khou fhiruludza mugumo wa ndivho
inwe na inwe ya muthu, a dzhena tshothe kha nzumbululo dza
muya, huno a I tsitsa. Naa ro vha ri sa khou funza, kha iyi
Bivhili, “Hafha ndi ha uyo a re na vhutali”? Hu si zwe a guda
kha inwe seminari; fhedzi zwe a guda e magonani awe phanda
ha Mudzimu, na zwe Mudzimu a takalela u mu nea. Vharwa vha
Mudzimu, vho vhonadzwa!

150 Ngeyi nowa, zwino ngezwi zwe nowa ya vha i zwone; ndi
khou yo ni nea thoololo yanga yawe.

151 Rina...ria tsa, ubva kha tshidula, u ya kha buluvhulu, na
fhasi na ntha, na tshikenenene, u swika mafhedziseloni ni tshi da
kha thoho, kha tshimpanzi. Huno u bva kha tshimpanzi, zwino
ri a fhufha u bva kha tshimpanzi ra ya kha muthu, huno ri a
mangala uri ndi ngani.

152 “Zwo luga,” saintsi i ralo, “zwino imani! Ri nga bebisa
musadzi nga thoho na nga tshimpanzi, na nga iyo inwe ndila,
munna a bebisa tshimpanzi.” A zwi nga shumi. U tshi bebisa nga
inwe phukha-vho; a zwi nga shumi. Malofha ha nga vangani,
dzhiani malofha anu, ndi malofha o fhambanaho tshothe,
tshothe.

153 Hu na manwe malofha hafha vhukati, huno a vha koni u
wana phukha ya hone. Oo, Haleluya, nne ndi thoma u pfa ndi
wa vhurereli zwa zwino. Dzhielani nzhele. Mulandu? Mudzimu
o vha dzumbela zwone. A hu na shambo kha nowa li no nga
shambo la muthu. O vhea itsho tshithu kule nga maanda uri tshi
songo tumbulwa nga vhanna vho thanyaho.

154 Huno ndi khou yo ni sumbedza hune uyo munna o thanyaho
a bva hone, hune—hune a vha hone, nga inwe ndila. Ni a vhona,
a nga si de nga kha hezwo.

155 Zwi tea u da nga nzumbululo, “Iwe u Kristo, Murwa wa. . .”
“Kha ili tombo Ndi do fhata Tshivhidzo Tshanga; huno khoro
dza vhudzulavhafu dzi nga si tshi kunde,” nzumbululo ya muya.
Abele o divha hani—hani u nekedza ngwana, madzuloni a Kaini
a tshi nekedza mitshelo ya tsimuni? Zwo vha zwo dzumbululwa
khae nga lwa muya. A ni zwi wani nga dziseminari. A ni zwi wani
nga dzidinomineisheni. Ni zwi wana zwi tshi bva Tadulu.

156 Zwino sedzani nowa, heyi nowa ye ya vha i ya u thoma. Kha
ri ole tshifanyiso tshayo zwino. I tou vha muthu muhuluhulu. I
vhukati ha tshimpanzi na muthu. Huno, nowa; diabolo, Lusifa,
o zwi divha uri ayo malofha o vha e one fhedzi e a vha a tshi

do vangana na aya malofha a muthu, muthu e ethe we a vha a
tshi nga shuma nae. Ho ngo kona u shuma na tshimpanzi, ayo
malofha o vha a si nga vangani. Ho ngo kona u shuma na zwithu
zwo fthambanaho. Ho ngo kona u shuma na nngu. Ho ngo kona u
shuma na bere. Ho ngo kona u shuma na inwe phukha-vho; o do
tea u shuma na iyi nowa.

157 Kha ri mu dzhie zwino huno ri vhone uri u nga mini. U tou
vha muthu muhuluhulu, liswonda la phanda ha divhazwakale.
Afho ndi hone hune vha wana haya marambo mahulu, huno ndi
donisumbedza hezwi kha Bivhili. Zwino sedzani zwavhudi. Zwo
luga. Hoyu muthu muhuluhulu, kha ri ri o—o vha e nayo dza
fumi nga vhulapfu, mahada mahuluhulu; a tshi tou nga munna.
Huno malofha awe; nga murahu ha u tsa, a tshi fanyisa inwe
phukha na inwe-vho. Ninga zwalisa dziphukha. Huno yo dzulela
u wana malofha a nthanyana, tshivhumbeo tsha nthanyana tsha
vhutshilo, tshivhumbeo tsha nthanyana, u swika i tshi namela
ntha ya dzhena fhethu ha muthu. Fhedzi thanganyo ya u fhedza
hafha, vhukati ha hatha, yo tumulwa. Naa ndi vhangana vha no
zwi divha uri saintsi a i wani thuma i sa vhonali? Inwi nothe ni a
zwi divha. Mulandu? Ngeyi hafha, nowa. Haftha yo vha, i muthu
muhuluhulu.

Huno diabolou a da, zwino, uri, “Ndi nga hevhedza.”

158 Zwino musi ni tshi swika hune na lavhelesa vhasadzi, na
muito wa vhasadzi, elelwani, no doliswa nga diabolo (huno a si
mufumakadzi wanu).

159 Dzhielani nzhele, zwino, diabolo o da huno a dzhena kha
nowa. Huno o wana Efa ngadeni ya Edeni, e fhedzi, huno a amba
nga ha mutshelo u re vhukati. Vhukati zwi amba “vhukati,” na
zwinwe-vho; ni a pfesesa, kha tshivhidzo tsho vanganaho. Huno
ori, “Zwino, u a takadza. Ndi wavhudi kha mato.” Naa a itani?
A thoma u ambisa Efa, nahone a dzula nae, sa munna.

160 Huno a vhona uri u a takadza, ngauralo a fuwa huno a
vhudza munna wawe, fhedzi o vha o no vha muimana nga
Sathane.

161 Huno a beba murwa wawe wa tanzhe, we dzina lawe la vha
li Kaini, murwa wa Sathane.

“Zwino,” inwini ri, “izwo zwo khakhea.”

162 Zwo luga, ri do tou wanulusa uri zwo khakhea kana hai.
“Huno Ndi do vhea vhuswina vhukati ha Mbeu yau na mbeu ya
nowa.” Mini? Mbeu ya nowa! Wa musadzi o vha e na Mbeu, huno
yone yo vha i na mbeu. “Huno U do pwasha thoho yau, huno iwe
u do khurula tshirethe Tshawe.” Huno u khurula, atho, zwi amba
“uita Tshipfumelo.” Zwino asiyo “mbeu” yanu ya nowa.

Zwino, dzhielani nzhele, hafha hu bva avha vhanna vhavhili.

163 Zwino, iyi nowa, musi yo ima henefho, heli liswonda
lihuluhulu la muthu lo ima henefho, lo vha li na mulandu wa

u ita vhupombwe na mufumakadzi wa Adamu. Naa tshivhi tshi
ngafhi namusi? Naa ndi mini tshine tsha ita zwithu nga ndila
ine zwa vha ngayo namusi? Zwino, ndi—ndi. . .Ngangoho ni a
pfesesa zwine nda khou amba nga hazwo. Huno yo vha i henetho.

Huno musi yo no ita, Mudzimu a amba, a thoma u vhidzelela
Efa na Adamu.

Huno ari, “Ndo vha ndi fhedzi.”
Huno A ri, “Naa ndi nnyi we a u vhudza uri u thedzi?”

164 Zwenezwo vha thoma u, dzhia vhudifhinduleli vha vhu nea
munwe, fesheni ya mmbi. Ha pfi, “Ndi zwone, musadzi we Wa
nnea, o zwi ita. Ndi ene we a nkwengweledza.”

165 Huno a ri, “Nowa yo nnea apula”? Zwo luga, mureri, ita
tshine wa funa.

166 O ri, “Nowa yo mphura.” Ni a zwi divha uri u fhura zwi
ambani? Zwi amba “u tshikafhadzwa.” Sa zwe a vha e zwone.
Diabolo na kathihi ho ngo mu nea apula. “Nowa yo mphura.”

Huno zwenezwo samba la da.

167 A ri, “Ngauri wo thetshelesa nowa vhudzuloni ha munna
wau, wo dzhia Vhutshilo kha shango. Huno u do—u do andisa
matungu au; huno tshifuvho tshau tshi do vha kha munna wau,”
na zwinwe-vho.

168 “Huno ngauri wo thetshelesa mufumakadzi wau, vhudzuloni
Hanga (Ndo u dzhia buseni; mufuda wa nthesa), u do vhuyelela
buseni.”

169 “Huno, nowa, ngauri wo ita izwo, mulenzhe wau u a fuwa.
U do kokovha nga thumbu yau, maduvha othe a vhutshilo hau.
Huno u do vhengiwa. Huno buse li do vha zwiliwa zwau.”
Khezwo. Asiyo ila thuma i sa vhonali.

170 Zwino Kaini ngoyu u a da. Kha ri sedze dzinzulele. Kaini
ngoyu u a da. Naa u mini? Ndi ramabindu o talifhaho. U
lima masimu. O thanya, o talifha; wa vhurereli, wa vhurereli
nga maanda; sedzani zwitaluli zwawe—sedzani zwawe zwino.
Edzonu sudzuluwa na nne lwa miniti i si gathinyana.

171 Ngoyu u a da. U a zwi divha uri u na vhudilisi. U toda u
ya kerekeni. U mu fhatela kereke, u mu itela tshidzimu. U disa
alitari, na zwothe. U fhata alitari, a vhea maluvha awe khayo. O
lima tsimu, mitshelo ya tsimu, a i nekedza kha Mudzimu. Ha pfi,
“Khezwo Iwe, Murena. Ndi a zwi divha uri ri la maapula, ndi
one o zwi vhangaho.” Manwe a matavhi awe a na muhumbulo
wa lushaka lwonolwo luthihi. Lu a sumba hune lwa bva hone.
O disa maapula awe ngomu, a bvaho tsimuni, a a vhea henefho
ntha, ari, “Hezwi zwi do ita tshipfumelo.”

Mudzimu o ri, “Ho vha hu si maapula.”



MBEU YA NOWA 27

172 Fhedzi, nga nzumbululo ya muya, Abele o zwi divha uri ho
vha hu malofha. Ngauralo a disa ngwana, a shidzha mukulo
wayo, huno ya fa.

173 Huno Mudzimu a ri, “Izwo ndi zwone. Ayo ndi one e a zwi
ita. Ho vha hu malofha.” Ni a divha malofha ane nda khou amba
nga hao. Zwo luga. “Ho vha hu maloftha e a zwi ita.”

174 Zwino sedzani. Huno zwenezwo musi Kaini o vhona uri
murathu wawe mukhethwa-a-vhumbuluwaho o no ftanganedzwa
phanda ha Mudzimu, nahone zwiga na zwimangadzo zwo vha
zwi tshi khou itea henefho, a thoma u vha na vivho khae. A ri,
“Hezwi zwithu ri do zwi imisa zwino.” Sedzani vharathu vhawe,
sedzani vhana vhawe, namusi. “Zwino, ndo thanya u mu thira,”
ngauralo a sinyuwa. Naa u sinyuwa ho bvafhi? Naa ni nga amba
uri tsinyuwo. . .? O vhulaha murathu wawe. O vha e muvhulahi.

175 Naa no vha ni tshi nga ri Mudzimu ndi muvhulahi? Huno
Adamu o vha e murwa wa Mudzimu. Bivhili yo amba, zwauri,
“Adamu o vha e murwa wa Mudzimu,” ayo mathomo o tambaho
hangei murahu. Adamu o vha e murwa wa Mudzimu. Huno ilo
vivho na vhutshivha, na tshinwe na tshinwe, a zwo ngo kona u
bva kha ulwo lutsinga lwo tambaho.

176 Zwo do tea u da nga hunwe fhethu. [Tshikhala kha
theiphi—Mudz.] Huno zwi da nga Sathane, we tsha u tou
thoma, a vha e muvhulahi. Bivhili yo ri, “Tsha u tou thoma, o
vha e muzwifhi na muvhulahi.” Huno ngeyo. Huno o vhulaha
murathu wawe.

177 Huno ulwo Ilwo vha lu tshifanyiso tsha lufu lwa Kristo.
Zwenezwo, kha hezwo, a hu na zwinwe, O vusa Sethe uri a dzhie
vhuimo hawe. Lufu, mbulungo, na mvuwo ya Kristo.

178 Huno sedzani, zwenezwo, hatha hu da miswonda yanu.
Zwenezwo Kaini a ya shangoni la Nodo. Arali khotsi awe o vha
e muthu a re liswonda lihuluhulu, naa Kaini o vha a tshi do nga
mini? Khotsi awe. Huno o ya shangoni la Nodo, huno a dzhia
munwe wa khaladzi dzawe.

179 Ndi yone ndila i yothe ye a vha a tshi nga ita. Ho vha hu si
tshe na vhanwe vha tshisadzini vhe vha vha vha tshi nga da, nga
nnda nga kha Efa fhedzi. Vha amba uri vho vha vhe na vharwa
vha fusumbe na vhananyana. Arali—arali ho vha hu si na wa
tshisadzini. . .Bivhili a i rekhodi vha tshisadzini musi vha tshi
bebiwa, vhanna fhedzi. Huno musi, arali ho vha hu si tshe na
vhanwe vha tshisadzini nga nnda ha Efa, musi a tshi fa, lushaka
lwa muthu lwo guma u tshila. O do tea u vha na vhananyana.
Huno o do tea u mala khaladzi awe.

180 A ya shangoni la Vhanodo huno a wana—huno a wana
mufumakadzi wawe. Huno musi o mu mala ngomu henefho,
henefho ndi hone he vha wana iyo miswonda mihuluhulu, ye ya
vha i vharwa vho waho vha Mudzimu; vho daho nga khotsi avho,
diabolo, nga Kaini. Ngeyo thuma yanu i sa vhonali.

181 Huno sedzani mbeu ya nowa. Zwino sedzani. Elelwani, mbeu
ya nowa ndi ya vhurereli. Sedzani i tshi thoma u sudzuluwa
zwino, lwa miniti i si gathi. I a fuwa hafha, mbeu ya nowa. Naa
ho bvelelani khavho? Zwino edzonu ri ndi vhale tshinwe tshithu
hafha, ndo tou nwala masiari ano.

182 Naa hu dani nga lushaka lwa Abele? Thetshelesani hezwi.
Zwo luga. Abele o da. Nga murahu ha Abele hu da Sethe. Nga
murahu ha Sethe hu da Noaxe. Nga murahu ha Noaxe hu da
Semu. Nga murahu ha Semu hu da Abrahamu. Nga murahu ha
Abrahamu hu da Isaka. Nga murahu ha Isaka hu da Yakobo.
Nga murahu ha Yakobo hu da Yuda. Nga murahu ha Yuda
hu da Dafita. Nga murahu ha Dafita hu da Kristo, u ya kha
khunyeledzo.

183 Sedzani hangei murahu nga ndila ye Muya wa Mudzimu wa
tshila kha Abele. Sedzani nga ndila ye Wa tshila kha Sethe.
Sedzani nga ndila ye Wa tshila kha Yuda. Sedzani nga ndila
ye Wa tshila kha Dafita. Sedzani wonoyo Muya muthihi u tshi
vhidzelela, nga iyo mbeu yo lugaho, ndilani yothe u tsa fhasi. A
hu londwi zwe vha ita, vho vha vho tiwa.

184 Sedzani Yakobo, wa tshika...A thi ambi izwi nga u tou
tambuludza. Fhedzi Yakobo, mudzia-thoni mutuku, o nembelela
fhasi ha ngozwi ya mme awe tshifhinga tshothe; a tshi gidima u
mona hothe, mutukana mutuku wa muhota. A dihwesa zwithu, a
tuwa huno a thura khotsi awe, uri a wane phathutshedzo; fhedzi
yo nekedzwa ene mutheo wa shango u sa athu vha hone. Ngoho,
yo ralo.

185 O bvela henefho nnda huno a zwifhela mazwale wawe;
huno a dzhia zwitanda zwi re na zwithomathoma, zwitanda
zwa mupopoliri, huno a zwi dzhenisa madini, u shushedza idzi
kholomo musi dzo vha dzi na damu; u vha ita uri vha bveledze
kholomo dzi re na zwithomathoma, uri a kone u galatsha huno a
wane idzo kholomo. Mudzimu o mu fhatutshedza khazwo. Izwo
ndi zwone.

186 Khombo kha nnyi na nnyi ane a amba tshinwe-vho nga ha
Yakobo. Ni a zwi divha zwe—ni a zwi divha zwe muporofita a
si wa ngoho a amba. . .Kana, o vha a tshi khou porofita zwone.
Biliamu, o ri, “Ane a mu fhatutshedza u do fhatutshedzwa, huno
ane a mu sema u do senwa.”

187 “Ndo u dzhia, Yakobo. Ndo mu wana sa. . . sa shangoni lisili.
Huno sa goni li tshi fudulula tshitaha tshalo, Ndo mu fudulula
nahone nda mu bvisela nnda.” Haleluya! “A si nga maanda, kana
nga nungo, fhedzi nga Muya Wanga, u ralo Murena.”

188 Sedzani izwo zwi tshi da kha iyo khunyeledzo. Uyo Muya wo
shuma u swika kha khunyeledzo kha Kristo, u tsa fhasi nga kha
munwe na munwe wa Vhokhotsi, vha tshi da henefho fhasi. A hu
londwi zwe vha ita, zwe vha amba, zwe vha ita, vhukumakuma
vho vha vhe mbeu ya o lugaho.

189 Huno, hatha, musi Abrahamu o lugaho. . .Vhugala! Oo, ndi
tou pfa zwavhudi vhukuma. Musi Abrahamu o lugaho o fangana
na Melkitsedeke, We a vha e Mudzimu Ene mune!

190 Naa Melkitsedeke o vha e nnyi? “Khosi ya Saleme, ine ya vha
Khosi ya Yerusalema, Khosi ya mulalo. O vha a si na khotsi. O
vha a si na mme. Na kathihi ho ngo vha na mathomo a maduvha,
kana magumo a vhutshilo.” Uyo Ane a vha Ene, U kha di tshila.
“Na kathihi ho ngo bebwa. Na kathihi ha nga fi. Na kathihi ho
ngo vha na khotsi kana mme. Na kathihi ho ngo vha na mathomo
a maduvha, kana magumo a vhutshilo.” Mmbudzeni We a vha
e ene. Mudzimu wa U Ya Nga Hu Sa Fheli; kha zwine ra zwi
vhidza. . .

191 Qo, ndi hangwa zwine na u vhidza zwone zwino. Muvhili wa
muya, ndi zwine wa vha zwone. U tou vha ngomu vhunga...A
si tshithu tshi no tou humbulelwa; fhedzi naho zwo ralo u tou
vha tshinwe tshithu tshi vhonadzwaho. Vhunga A tshi da kha
Abrahamu denndeni hangei, vhunga murunwa, huno a porofita,
nahone a vhudza Sarah uri o sea, murahu Hawe, na zwinwe-vho.
Tshithu, zwenezwo zwithihi.

192 Huno O vha e fhano. O tangana na Melkitsedeke. Huno
makhu-. . .makhulukuku vha mukalaha Abrahamu, kha mbeu
ya o lugaho, o bvisa zwafumi kha Melkitsedeke; huno zwa newa
muduhuludulwana wa mutukana fhasi hafha, mbeu ya o lugaho.

193 Zwino hafha hu da mbeu ya—ya nowa. Zwino, elelwani, hu
do vha na vhuswina, nndwa vhukati havho.

194 Mbeu ya nowa i a da, huno i bveledzani? Zwino kha ri dzhie
minwaha ya u thoma i si gathi. Zwino sedzani zwine zwa itea
henefho. Ri do zwi vhala ra tsa nazwo, ngauri ndi kha di bva u
zwi sedza. Mbeu ya nowa yo bveledza Kaini. Kaini o ya shangoni
la Nodo, a bveledza miswonda, huno zwenezwo vha da shangoni
la Noaxe.

195 Vho vha vho thanya, vho funzea, vhathu vho talifhaho.
Naa izwo ndi zwone? Vho vha vhe vhafhati, vhatumbukisi,
vhorasaintsi; hu si nga mbeu ya o lugaho, fhedzi nga mbeu
ya Sathane, nowa. Vho vha vhe vhanna vha no nga sa—sa
vhorasaintsi, na vhafhati, na vhanna vhahulwane, vhadededzi.
Lunwalo lu ralo. Vho shumisa musinasetha. Vho shumisa tsimbi.
Vho shuma mitale. Vho tumbukisa zwithu. Vho khwathisa
mitale yo fhambanaho, huno vha fhata dzinndu, na zwinwe-vho.
Lunwalo lu ralo. Huno vho vha vhe vhanyefuli vha Mbeu ya
musadzi, Noaxe, o lugaho. Naa izwo ndi zwone? [Tshivhidzo tshi
ri, “Amene.”—Mudz.]

196 Kha ri vha tevhele u ya phandanyana. Zwenezwo, ri
vha wana u swika kha gungwa, tshinwe na tshinwe tsho
tshinyadzwa. Vho dzhena kha dzanda lo raloho la tshivhi, huno
vha dzhia muvhuso, na vho thanyesaho na vho talifhaho. U
swika, Mudzimu a tshi sedza fhasi, ho vha hu songo tsha sala

vhanzhi-vhanzhi, ngauralo A tou dzhia Noaxe na muta wawe
ngomu ha gungwa, huno a nisela madi fhasi nahone a tshinyadza
tshithu tshothe. O takulela Enokho ntha, phanda. Izwo ndi
zwone? [Tshivhidzo tshi ri, “Amene.”—Mudz.] Ho vha hu na
mbeu yothe, katukutuku mbeu yothe; fhedzi ndivho ine A vha
nayo i tea u khunyelela.

197 Zwino, Noaxe na vharwa vhawe, vha no bva, Hamu, Semu,
na Yafete, vha bva kha lushaka lwo lugaho.

198 Naa mbeu yo pfukela hani nga hangei? Mbeu yo da nga
hangeno gungwani, u tou fana na zwe ya ita mathomoni, nga
musadzi, vhafumakadzi vhavho. Vho hwala mbeu ya Sathane,
nga gungwa; u tou fana na Efa o hwala mbeu ya Sathane, u beba
Kaini, nga musadzi.

199 Ni vhea vhasadzi kha pulatifomo dzanu sa vhareri, Bivhili
i tshi zwi hatula! Paulo o ri, “Arali munwe munna-vho a tshi
elekanya uri ene u muporofita, kana nahone ndi wa muya, kha
tende uri zwine nda nwala ndi milayo ya Murena; fhedzi arali a
tshi hana, itonu mu litsha a hane.”

200 Ndi ngazwo ndo bva kha tshivhidzo tsha Baphuthisi fhasi
hatha. Mukomana Fleeman o vha e fhano tshifthinganyana tsho
fhiraho; ndi elekanya uri o vha e henengei uvho vhusiku. Dok.
Davis o ri, “Ni do ima hafha huno na ta avha vhasadzi uri vha
vhe vhareri.”

Ndari, “A thinga do zwi ita. Hai, ngoho.”
Ari, “Zwo ralo, ndi do ni posela nnda.”

201 Nda ri, “Ndo poselwa nnda nga zwa khwine.” Nda ri, “Heli
ndi Ipfi ]a Mudzimu, huno Li hatula itsho tshithu. Huno ndi nga
sitikedze tshine Mudzimu a tshi hatula.” Hai, mune wanga.

202 Naho hu tshi nga vha nnyi a no zwi ita, zwi sumbedza uri
ndi vhadededzi vha si vha ngoho, vhaporofita vha si vha ngoho.
Bivhili yo ri vha do vha nga u ralo. “Vha do fhura vhenevho
vhanangiwa arali zwi tshi konadzea.” Khezwo.

203 Dzhielani nzhele hezwi zwino. Huno u bva ngomu henefho,
zwenezwo, hu da Hamu, Hamu na mufumakadzi wawe, na
vhanwe. O vha na samba ]o vhewaho khae. U bva kha Hamu hu
da Nimirodo, we a fhata Babele. Kha Babele hu da tshivhidzo
tsha Katolika, mathomo atsho. Tshi da fhasi nga Ahaba. Tshi da
fhasi tshi tshi bva kha Ahaba, tsha dzhena kha Yudasi Iskariote;
tsha fhelela kha, muvhangisakristo.

204 Huno kha aya maduvha a u fhedzisela, ngoyu muya
wa muvhangisakristo na Muya wa Kristo. Muya wa
muvhangisakristo, u khou ri, “Maduvha a madembe o fhira.”
Muya wa Kristo, u tshi khou ri, “Ha shanduki mulovha, namusi,
na lini na lini.” Muya wa muvhangisakristo u ri, “A zwi iti
phambano arali no lovhedzwa nga ‘Khotsi, Murwa, Muya
Mukhethwa,” no shululelwa, no shashiwa, tshinwe na tshinwe

tshine tsha vha tshone, zwi amba zwenezwo zwithihi.” Bivhili
yo ri Mudzimu ha kundelwi, nahone Ha shanduki. Naa ni khou
yo shumela nnyi? Zwi kha inwi.

205 Zwino inwi ni ri, “Naa vha nga dzula vhothe? No amba,
zwauri, henefho kha gungwa, Mukomana Branham, ngomu
henefho vho vha vhe na Hamu na Sethe vhuvhili havho.” Izwo
ndi zwone, zwone kokotolo. Hamu o vha e muvhi. Sethe o vha e
wa vhurereli nahone o luga. Zwo luga.

206 Kha ri tevhele Hamu. Zwo luga, zwino, ho vha hu na Hamu
na Sethe gungwani lene]o lithihi; muthihi o luga, huno munwe a
songo luga. Ho vha hu na funguvhu na liivha gungwani lenelo
lithihi. Ho vha hu na Yudasi na Yesu tshivhidzoni tshenetsho
tshithihi. Ho vha hu na muvhangisakristo na Muya Mukhethwa
tshivhidzoni tshenetsho tshithihi.

207 Huno, namusi, mimuya yeneyo mithihi i a shuma. “Vha na
tshifanyiso tsha u nga vha ofha Mudzimu, vha vhurereli nga
maanda, fhedzi vha na tshifanyiso tsha u nga vha ofha Mudzimu
huno vha tshi landula Maanda aho; vho raloho sendela kule
havho.” Muya Mukhethwa, u tshi amba uri, “Yesu Kristo a sa
shanduki mulovha, namusi, na lini na lini.” Naa ni do nanga
sia lifhio?

208 Muvhangisakristo u amba zwauri Heyi i tou vha bugu ya
ndaela. “Ri do dovholola Ndaela ya Vhaapostola.” Ndi ita
khaedu kha mureri munwe na munwe uri a mmbudze hune
Ndaela ya Vhaapostola ya wanala hone Bivhilini: “Ndi tenda
kha Mudzimu, Khotsi Ramaandaothe, Musiki wa matadulu na
lifhasi; Yesu Kristo, Murwa Wawe. Ndi tenda kha Tshivhidzo
Tshikhethwa Tsha Roma Katolika, u tangana ha vhakhethwa.”
Naa izwo ni zwi wanafhi Bivhilini? Huno naho zwo ralo ni do
i dovholola kha zwivhidzo zwanu zwihulu zwa Methodisi na
Baphuthisi. Ndi pfunzo ya diabolo, huno vhaporofita vha si vha
ngoho vha khou i funza.

209 Huno ndi a fulufhela uri a thi vhaisi vhudipfi hanu, fhedzi
ndi khou ombedzela izwo kha iyi thaberenakele. Vhoinwi ni
re hatha Thaberenakeleni ya Branham, litshani zwithu zwo
raloho. Tshinwe na tshinwe tshine tsha tenda kha u tangana
na vhakhethwa ndi lutendo lwa u konana na vhafu. “Hu na
mupfumedzanyi muthihi vhukati ha Mudzimu na muthu, huno
uyo ndi Muthu Yesu Kristo.” A thi londi uri hu na Vho-Mary
vhangana!

210 Ni a vhona uri iyo mbeu ya musadzi ngei murahu yo ita hani?
Ni a vhona uri mbeu ya musadzi yo hwalelwa hani hangei?

211 Sedzani la namusi, kha la Amerika. Amerika ndi mbeu ya
diabolo. Naa li mini? Li lushaka lwa musadzi. No no zwi pfa,
“Heli ndi shango ]la musadzi.” Izwo ndi zwone. Ndi lushaka lwa
musadzi. Vho vhekanya pateroni.

212 Ndo ya nga hangeno, a si kale, kha ]a Switzerland. Vhasadzi
vha tshi khou ri...Musadzi muthihi mutuku, a re na Muya
Mukhethwa a ri, “Vha a divha, arali nda ya ngei Amerika, vha ri
vhasadzi vho wana mbofholowo.”

213 Nda ri, “Edzonu ri ndi ni vhudze uri zwi isa kha mini.” Huno
nda thoma u mu vhudza.

Ari, “Oo, khathutshelo, a thi todi na tshithihi tsha hezwo.”
Ndari, “Afho ndi hune zwa isa hone.”
Niadivha, hangei a vha iti zwithu vhunga vha tshiita fhano.

214 Naa ]li mini? Edzonu ri ndi ni sumbedze uri Amerika ndi
musadzi. Kha lingwende lashu hu na tshifanyiso tsha musadzi.
Tshinwe na tshinwe ngomu hatha ndi musadzi.

215 Mmbudzeni, a hu na vharengadzumba vho edanaho
shangoni, vhane vha do vha na. . .Ni vhea vharengadzumba vha
fuina mudini uyu, nahone na vhea vharengisamivhili vhararu,
vha vhasadzi vha no vhonala vhe vhavhudi vhane vha dithwista
vha tshi tsa na tshitarata; vha do rumela mimuya minzhi
vhudzulavhafu, i no khou vha emula, u fhira vharengadzumba
vhe na vha ni tshi nga vha vhea mudini. Izwo ndi zwone
kokotolo.

216 Naa ndi nnyi-ha? Ndi musadzi. Naa u mini? U mudzimu wa
Amerika.

217 Dzhiani vhanwe vha avha vhaedzisi vha kale vha filimu,
vha takuwa hafha huno vha mala luna kana lufanu, vha tshi
khou dzula na vhanna vhararu kana vhana vho fhambanaho
nga tshithinga tshithihi; na dzinwe dza idzi magazini dzi tshi
khou vha tana nahone dza vha vhudza, dzi tshi dzhia zwifanyiso
zwavho vhe fhedzi hatha nnda. Huno inwi vhasidzana vhatuku
ni dzhia izwo sa tsumbo yanu, (mulandu?) ngauri mme anu
vha phanda hanu, khanwe, makhulu wanu vha mukegulu vha
phanda hanu. Ni a vhona hune mbeu iyo ya nowa ya shuma hone?
Zwa vhukuma, i ralo.

218 Huno yo itani? Arali vhutshinyi vhu tshi vhilwa u swika
kha miraftho ya fumiina, fhasi ha mulayo, naa vhutshinyi vhu
do vha mini arali vhu tshi vhilwa kha lino duvha, musi mbeu
ya vho lugaho i tsini na u khunyelela? Huno Mudzimu o ri
hu do da tshifhinga, arali A songo pfufhifhadza mushumo,
hu nga si vhe na muthihi walo o salaho. Ri kha tshifhinga
tsha vhufhelo. Zwimani vho lugaho madekwana a namusi;
tshimbilani dzidoroboni!

219 Qo, ni wana mirado ya tshivhidzo i no tou fulufhedzea kha
Vhabaphuthisi na Vhapuresbiterieni, na vhanwe-vho, sa zwine
zwi nga vha zwone. Fhedzi a vha tshe na mushumo na Mudzimu
u fhira muvhuda u tshi tea u ambara zwienda zwa mahada. A
vha divhi tshithu nga Halo! Zwothe zwine vha divha. . .Naa ni
Mukriste?

“Ndi nne Mukatolika.”

“Naa ni Mukriste?”

“Ndi nne Mubaphuthisi.”

“Naa ni Mukriste?”

“Ndi nne Mupresbiterieni.”

“Naa ni Mukriste?”

“Ndinne Mupentekostala.” Hezwo a zwi na mushumo Nalo.

220 Ni Mukriste ngauri Mudzimu, nga tshilidzi Tshawe, a tshi ni
tshidza. Huno ni a divha nga Halo. Huno tshinwe tshithu tsho
shandukisa vhutshilo hanu, zwine na tshila lwo fhambanaho.
Huno ni muthu na tshivhumbwa tshiswa kha Kristo Yesu. Zwa
vhukuma.

221 Fhedzi ni a vhona he mbeu ya nowa? Naa mbeu ya nowa yo
vha i mini? Vhupombwe. Ni khou pfesesa? Vhupombwe na Efa.
Naa hoiteani kha itsho? Naa ndi mini tsho bveledzaho itsho? Naa
ndi mini itsho madekwana a namusi?

222 Sedzani hangei murahu, minwaha i si gathi yo fhiraho, musi
luimbo lwa u thoma lu tshi bva. Vhoinwi vhathu vha vhaaluwa,
musi. ..Vho vha vha tshi anzela u nanguludza dzinyimbo vha
sa athu dzi tendela u imbiwa kha radio. Huno lwa u thoma
lwo bvaho, lwo vha lu ulwo, “I kunguluseni, vhasidzanyana, i
kunguluseni, ni tshi sumbedza magona anu o nakaho,” na zwothe
nga u ralo. “Seani khotsi na mma, huno vhothe ni vha nee ‘ha-
ha-ha!’” Ulwo ndi lwone lwa u thoma lwe vha lu tendela u suvha.
Naa ni elekanya uri uyo muthu o nwalaho ulwo luimbo u ngafhi
madekwana a namusi? O fa.

223 Naa ni elekanyani nga ha Clara Bow, we a thoma u
bva huno a ri, Khuyo Dzi Re Khombo; na mvumvuso ha u
dibvula zwiambaro he ha rumela mimuya ya zwigidi ngei
vhudzulavhafu? Naa ni elekanya uri u ngafhi madekwana a
namusi? Ho no fhela tshifhinga tshilapfu o fa. Naa u ngafhi, na
uyo muvhili wawe? O lala hangei, o sina buseni, huno dzimbungu
na zwivhungu zwo u lekanya. Huno muya wawe wo lala hangei
phanda ha Mudzimu o lugaho.

22¢ Naa u ngafthi munna uyo we a dzhia uyo musadzi huno a vha
itela zwiambaro zwa kale zwi vhonalaho zwi na tshika zwine
vha ambara, u vha sukumedzela tshothe nnda nga ndila nthihi
na inwe, huno a ita uri zwi si vha lingane? Ha pfi, “Naa vha do
zwi itelani? Ndi ngani ni tshi ambara ulwo lushaka Iwa zwithu?”
Ngauri ni foda vhanna vha tshi ni sedza, huno a hu na inwe ndila
ya u zwi sumbedza.

225 Huno ni a zwi divha uri musi ni tshi ita izwo, huno munwe
muitazwivhi wa kale a ni sedza, ni a zwi divha zwe zwa
bvelela? Kha Tshidzulo tsha Khathulo. . . Inwi ni ri, “Mukomana
Branham, ndi tou vha wa ngoho kha munna wanga u ya nga hune

ndi nga vha ngaho.” Ni do dzhiwa sa a re na mulandu wa u ita
vhupombwe. Yesu o ri, “Ane a lavhelesa musadzi uri a mu emule
o no di ita vhupombwe nae mbiluni yawe.” Musi uyo munna a
tshi tea u fhindula malugana na u ita vhupombwe, ndi nnyi a
no do vha o zwi itisa? Ndila ye na ambara ngayo nahone na
disumbedza.

226 Zwino, a thi khou amba uri ni tea u ambara vhunga tshinwe
tshithu-vho tshi bvaho bogisini ]la vhutsila ho nakiswaho ha
mutengo wa ntha. Fhedzi, ni nga lavhelesea lwo engedzeaho sa
mufumakadzi.

227 Huno na bva hafha na bvula, shothi dzanu thukhu pfufhi,
huno na vhofhelela riboni thukhu u mona nadzo nga u ralo; huno
lushie lwanu mato alwo a tshi nga tshifaredzi tsha sigarete, ni
na sigarete mulomoni wanu, ni tshi khou tshimbila tshitaratani.
A ni iti hezwo ni si na ndivho yavhudi. Ni nga di vha ni si na
mulandu kha ilo fhungo, fhedzi diabolo u khou ni shumisa sa
tshishumiswa u tou fana na zwe a ita Efa.

228 Ndi ngani lu lushaka lwa musadzi? Ngauri lu khou ya
kha ndaulo ya Vhukatolika. Naa lu mini namusi? Na kathihi
a ni vha pfi vha tshi bula Yesu. “Ri a losha Maria! Maria,
mme a Mudzimu! Cecilia Mukhethwa!” Tshakha dzothe dza
vhakhethwa, vhakhethwa vho faho. A si kale hatha,khala. ..

229 Ndo vha ndi kha la Mexico, mahola. Musadzi wa mushai
ngoyu u a da, a tshi kokodza milenzhe. Magona awe, o
dzidzivhadzwa othe nga u ralo, huno a dzumbama; a tshi khou
lila, nahone o farelela zwanda zwawe. Huno khotsi vha tshi
khou tshimbila nae, vho takula vhana vhavhili vhatuku, vha tshi
khou lila; mme vha tshi khou tambula nga u ralo; ngauri munwe
musadzi, ane vha mu vhidza mukhethwa, o fa. Vho vha vhe na
tshitatshiu tshawe hangei ntha muvhunduni. Munwe mufunwa o
mu vhulaha. Huno zwenezwo a tshi tou vhulawa nga u ralo, a hu
na zwinwe, o vha e mukhethwa; o vha e Mukatolika. Ngauralo
zwenezwo o vha a tshi khou ya, u ita tshanduko; huno o do tea u
tshimbila nga u ongolowa maela mbili, ntha ha matombo matuku
o itaho zwipumbulu, u ita tshanduko.

230 Mukomana, arali hu na tshithu tshithihi tshine nda tea u
ita, Yesu Kristo o fela lifthedzi. Tshilidzi, ndo tshidzwa; huno a
si nga—nga nne mune, fhedzi nga lufuno lwa Mudzimu, na nga
vhuvhuya ha Mudzimu.

)

231 Vhavhigi avho vho mmbudzisa, vha ri, “Vho-Branham. ..’
Lu—lushie lutuku, lwo faho lwo vuswa, na zwithu zwi si gathi
henefho. Vhakatolika vha zwigidi zwa mahumi mararu. ..
Hai, ni mpfarele. Ho vha hu zwigidi zwa mahumi mavhili.
Zwigidi zwa mahumi mararu ho vha hu Afurika. Vhakatolika
vha zwigidi zwa mahumi mavhili vho tanganedza Kristo sa
Mutshidzi wavho, nga tshifhinga tshithihi, musi izwo zwi tshi
bvelela, ndo ima Mexico City. Huno avho vhotshifhe, a vho ngo

kona u amba tshithu; vhanzhisa, vha thoma mufhirifhiri. O vha e
na vhanzhisa nga thungo. Ngauralo a ri, “Vho-Branham, naa vha
a tenda uri vhakhethwa vhashu vha nga ita zwenezwo zwithihi
na zwine vha ita?”

232 Ndi tshi divha pfunzo yavho, nda ri, “Ngoho, arali vha
tshi khou tshila.” Ni a vhona? Ngauralo, ni nga si kone u vha
mukhethwa wa Katolika u swika ni tshi fa, ni a divha.

Ngauralo a ri, “Oo, vha nga si vhe mukhethwa u swika vha
tshi fa.”

233 Nda ri, “Naa izwo ni zwi vhalathi? Paulo o ri, ‘Kha
vhakhethwa vha re Efeso, na avho vho vhidzwaho nga
Mudzimu. ‘Kha vhakhethwa vha re Efeso,’ o vha a tshi khou
vhala lunwalo lwawe; huno vhakhethwa vha hone kha manwe
mafhethu, Galatia, na—na ‘vhakhethwa Roma, na hunwe-vho.
Vhakhethwa, ‘vho itwaho vhakhethwa.’ Mini-ha nga ha izwo?”

23¢ A ri, “A hu na zwinwe, zwino, a ro ngo tea u tata khani
na Bivhili. Ngauri, rine ri tshivhidzo, na zwine tshivhidzo tsha
amba. A ri londi zwine Bivhili ya amba. Ndi zwe tshivhidzo
tsha amba.” Ha pfi, “Zwenezwo muhumbulo wavho ndi ufhio
malugana na tshivhidzo tsha Katolika?”

235 Ndari, “Ndi tama no vha ni songo mmbudzisa hezwo. Ngauri
no mmbudzisa, huno nne ndi khou yo ni vhudza Ngoho.”

Ha pfi, “Zwo luga, ndi toda vha tshi mmbudza Ngoho.”

Nda ri, “Ndi tshivhumbeo tsha nthesa tsha lutendo lwa u
konana na vhafu tshine nda tshi divha.”

Ari, “Naa izwo vha zwi wana hani?”

236 Nda ri, “Tshinwe na tshinwe tshine tsha rabela vho faho ndi
tshi re na lutendo lwa u konana na vhafu.” Nda ri, “Arali uyo
mukhethwa a tshi thindula, zwenezwo u vhudzulavhafu. Ngauri,
avho vho no pfukaho ndila, yanga—yanga Bivhili yo amba zwauri
a nga si kone u vhuya.” Izwo ndi zwone. Huno nda ri, “Arali
zwo ralo, arali o vha e mukhethwa; ndi diabolo a no khou amba
vhunga mukhethwa, huno a si mukhethwa, itali.”

237 Huno a ri, “Zwo luga, zwino, lwa tshifhinganyana.” Ha pfi,
“Vha rabela vho faho, na vhone-vho.”

Nda ri, “Ngathi?”
A ri, “Yesu Kristo o fa.”
238 Nda ri, “Fhedzi O vuwa hafhu. Ho ngo fa. Fhedzi U a tshila,

u rabelela vhanwe, nahone mupfumedzanyi e ethe vhukati ha
Mudzimu na vhathu.”

239 “Ndi Nne uyo we a vha o fa, huno a no tshila hathu, nahone
a no tshila u ya ho ya. Ndi na khii dza lufu na vhudzulavhafu.”
“Ane a funa, kha de huno a nwe madi a Vhutshilo nga fhedzi.”
Nnenne! Uyo ndi Mudzimu washu. Uyo ndi Mudzimu washu.

240 Huno mbeu ya vho lugaho i tsini na u fhela. Ambani
na vhathu nga ha hezwi zwithu. Ambani na vhathu nga ha
u vhuyelela kha ndila ya Bivhili. Ambani na vhathu nga
ha madembe. Ambani na vhathu nga ha hezwo. Tshavho
“tshivhidzo a tshi Li tendi,” ngauralo ndi vhana vha u
vhumbela, kha Mudzimu. Bivhili yo ri arali ni sa koni u
kondelela mathupho, na milingo, dzikholedzo, na u vhidzwa
“vhavhumbuluwi vhakhethwa” na zwinwe-vho, zwi no nga
zwenezwo; arali ni sa koni u zwi kondelela, ni vhana vha u
vhumbela, huno a ni vhana vha Mudzimu. Bivhili yo ralo.

241 Mmbidzeni “muvhumbuluwi mukhethwa,” arali ni tshi foda.
Mmbidzeni tshinwe na tshinwe tshine na toda. Arali mbilu yanga
i tshi khou di andana na Mudzimu, nahone tshenzhemo yanga i
tshi tutshelana na Bivhili ya Mudzimu, ndi khou tshimbila kha
leneli sia lithihi. Ee, mune wanga. Hezwo ndi zwine ra zwi tenda.
Itsho ndi Tshivhidzo tsha Mudzimu a tshilaho, tshine tsha sa de
nga theolodzhi. A tshi di nga munwe mutalukanyo wo itwaho
nga muthu, wa ndivho. Tshi da vhukumakuma nga Ngoho yo
dzumbululwaho ya uri Yesu Kristo ndi Murwa wa Mudzimu.

242 Arali ndo vha ndi na mutalukanyo wa ndivho fhedzi, ngauri
tshivhidzo tsha Baphuthisi kana tshivhidzo tsha Methodisi tsho
mpfunza uri hetshi tshikenenene ndi zwithu; musi ndi tshi pfa
iyi Bivhili, arali Bivhili...Arali ndo no lovhedzwa nga dzina
la “Khotsi, Murwa, na Muya Mukhethwa,” huno ndo vhala iyi
Bivhili, nahone mureri o mmbudza uri ho vha hu si na na muthihi
Bivhilini we a vhuya a lovhedzwa nga nnda ha Dzina ]a Yesu
Kristo, huno nda i vhala nahone nda vhona uri iyo yo vha i
Ngoho, ndo vha ndi tshi do rwa madi nga u tou tavhanya u ya
nga he nda vha ndi tshi do kona. Ee, mune wanga.

243 Arali munwe o mmbudza uri—uri Yesu Kristo o vha e
mufhodzi muhulwane; huno tshivhidzo tshanga tsho mmbudza,
“Maduvha a madembe o thira,” huno nda vha ndi na thodea ya
phodzo; ndo vha ndi tshi do gidima nga u tavhanya u ya nga he
nda kona, kha iyo alitari, u fhodzwa. Ngoho ndo vha ndi tshi
do ralo.

244 Arali ndo vha ndi mureri, huno ndi na mu—mureri wa
musadzi kha phuluphithi yanga, huno nda vhala kha iyo Bivhili
nahone nda vhona uri musadzi ho ngo tea u rera, ndo vha ndi tshi
domu bvisa henefho, arali zwo bvisa lukanda mutanani wanga.

245 Huno elelwani, o dzula murahurahu hune Khaladzi Wright
a vha hone, vhunwe vhusiku, uri musadzi o vha a tshi khou ya u
mposela nnda ha vothi nga nthani ha u ita tshinwe tshithu tsha u
ralo. Ee, mune wanga. Nda ri, “A ni khou dzhena kerekeni yanga
na yanu ya kale...” Musi vho vha vha tshi anzela u ambara,
kana u gera rokho dzavho u tsa fhasi ngaurali, na izwo zwithu
zwi vhonalaho zwi sa divhalekani, na tshipida tshi no todou vha
hafu tsha muvhili wavho tsho fukulwa. Nda ri, “Vha vhuya vha

dzhena kerekeni yanga, ngoho ndi do vha bvisela nnda.” Huno
munwe wa tsilu mutuku wa kale hafha, o fa hu songo fhela
tshifhinga tshilapfu nga murahu ha hezwo; huno o mmbidza, a
tshi khou fa. O vha e musidzana wa Katolika, a ya henefho ntha
huno a dzula fhasi e nayo nga u ralo. Nda sedza murahu huno
nda mu linda, o dzula hangeno, nahone vha tshi khou imba. Nda
bvula badzhi yanga, nda ya ngei murahu, nda i kapea u mona
na mahada awe. Nda ri, “Mufumakadzi, arali ni tshi khou ya u
nthetshelesa ndi tshi rera, naa ni nga ambara zwanu iyi badzhi
musi ni kerekeni ya Mudzimu.” Ni a vhona? Ngoho.

246 A giginya fhasi a tshi bvela nnda ha henefho, huno a
phadaladzela idzo meme thukhu ntha. A bvela nnda ha tshifhato.
A ri, “Arali e na vhurereli, ndo vha ndi si nga tendeli thole yanga
i tshi vha na ulwo lushaka lwa vhurereli.”

Ndari, “Ni songo vhilaela, ai nga vhi naho.”

247 Zwenezwo ro do vha na dennde, vha mmbidza musi a
tshi khou fa. O do vha na vhulwadze ha mbilu, huno a tshi
khou fa. Munna wawe a da. Ene, “Vha tshi kona, kha vha
de nga u tavhanya!” Huno ndo vha ndi henefho mutanganoni.
Mutukana muhulu, mulapfu, o ima vothini, o nndindela. Huno
nda gidima nga. . .

248 Nda dzhena modoroni wanga huno nda gidimela henengei
nnda. Ndi tshi khou gonya, nda tangana na uyo muongi wa kale
henefho nnda, a no dzula Howard Park, u swika zwino. A ri,
“Vhafunzi, a hu na thodea ya u da.” Ho no fhela minwaha i no
todou swika ya mahumi mavhili, khamusi khwine zwituku. Ha
pfi, “O fa.” Ha pfi, “Ho no fhela miniti i no todou swika miraru
o fa.” Ha pfi, “O zhamba nga maanda u ya nga he a kona, a tshi
itela vhone.” Ha pfi, “Ndi na mulaedza wavho.”

Ha pfi, “Mini?”
249 Ha pfi, “Vhudzani uyo mureri, zwe nda amba nga hazwo,
‘Ndi humbela uri vha mpfarele.””

250 Nda tsela henengei u mu sedza. Musadzi o nakaho; huno o
tambula nga maanda. O vha e na mavhadzi matuku u budekanya
ningo yawe; musadzi o nakaho. Huno mavhadzi, o vhonala unga,
o bvela nnda. Huno mato awe o vha o bvela tshothe nnda ha
mapako, huno o humela murahu tshipida tshi no todou vha hafu.
A hu na zwinwe, mala na tswio dzawe zwo vha zwo sudzuluwa,
huno tshitimu tshi tshi da hothe mmbeteni, nga u ralo.

251 Huno munna wawe a ntsedza, a ri, “Mukomana Branham,
kha vha ite thabelo, ngauri o toda u vha vhona.”

Nda ri, “Thabelo i tshi itelwa ene zwino i nga si farise
tshithu.”

252 “Ndila ine muri wa tshingama, iyo ndi ndila ine wa wa.” Ni
a vhona? “Ni songo fthurwa; Mudzimu ha hoiwi. Tshine muthu a
zwala, tshenetsho u do kana.”

253 Naa ni a vhona hune ya vha hone? Zwino ho bvelelani?
Sedzani musadzi a no do ita hezwo. Sedzani vhasadzi vho
tshilaho hangei murahu, musidzana a no imba, nwananyana
wawe o vha e mini? Musidzana wa u dilanga. U mini nwananyana
wa musidzana wa u dilanga? Muswa wa roko-na-rolo. Naa
nwananyana wawe u khou yo vha mini? Hum! Naa ndi mini?

Ni a vhona mbeu ya vho lugaho?

254 Disedzeni Vhabaphuthisi. Iyani murahu kha
tshifthinganyana tshifuku tsho fhiraho. Iyani murahu Kkha
John Smith, muthomi wanu, inwi Vhabaphuthisi. Musi, a tshi
rabelela vhutshinyi ha vhathu, u swika, a tshi lila nahone a
rabelela vhathu u swika mato awe a tshi valea tshothe, huno
mufumakadzi wawe a do tea u mu kanzwa tafulani, vhuragane
hawe.

255 Huno inwi Vhamethodisi u mona hafha, ni na dzhuwele kha
ningo dzanu na kha ndevhe dzanu, huno ni tshi nga sale dza nga
matungo dza diabolo; huno ni tshi bva, no ambara dzishothi,
na zwithu zwi no nga zwenezwo! Musi, mualuwa John Smith,
munwe wa vhahulwane vha tshivhidzo tsha Methodisi, a sa athu
fa e na minwaha ya mahumi a malo na mitanu, o rera thero pfufhi
minwaha mina. . .awara nna. Vho do tea u mu hwala huno vha
mu dzudza kha phuluphithi. Huno maipfi awe a u fhedzisela
ngea. Ori, “Ndo tshenuswa nga maanda nga muito wa tshivhidzo
tsha Methodisi.” Ha pfi, “Na vhananyana vha tshivhidzo tsha
Methodisi vha ambara rinngi dza musuku kha minwe yavho.” O
vha a tshi do ri mini zwino, vho ambara dzishothi, vha tshi imba
khwairini?

256 No gidima zwavhudi. Naa ho bvelelani? Ni khou ita u fana
na mme anu. Hezwo ndi zwone kokotolo.

257 Izwo ndi ngazwo ri sa todi na nthihi ya idzi dinomineisheni
i tshi mona-mona na hetshi, kana yo ombelwa hafha: “Ri
Vhamethodisi. Ri Vhabaphuthisi.” Rine ri tou vha vha Kristo. Li
litsheni nga iyo ndila, vhofholowani.

258 Zwino, ni a vhona mbeu ya nowa? Naa musadzi a no nga
uyo o vha a tshi do lovhani? Naa izwo zwo vha zwi tshi
do itani? Mini? Vha dzulela, u da fhasi. Vha sukumedzela
Mubaphuthisi murahu, vha sukumedzela Mumethodisi murahu,
vha sukumedzela Mupuresbiterieni murahu. Naa vho vha vha
tshi do itani? Vhothe vho humela henefho murahu, vhunga
mme avho, murengisamuvhili wa kale. Afho vhothe vha, khou
ita honoho vhurengisamuvhili vhuthihi. “Ndi zwone, a zwi iti
phambano na nthihi. Vho mbwandamedzwa. Vho shashiwa. Vho,
vho da, vha dibula. Vho dzhia nyiledzo yavho ya minwedzi ya
rathi; a vho ngo nwesa nga itsho tshifhinga, na zwinwe-vho.
Vho vha mirado yavhudi. Vha badela zwavhudi kha. . .” Yawee,
nnenne! Izwo a zwi na mushumo na mitshelo ya Muya.

259 Mitshelo ya Muya ndi “lutendo,” ni tshi tenda Yesu Kristo
a sa shanduki mulovha, namusi, na lini na lini; “lufuno”
kha vharathu; “dakalo, mulalo, u sa fhela mbilu, vhuvhuya,
vhulenda, vhusifhelambilu, u vuda, u difara.” Hezwo ndi zwithu,
mitshelo ya Muya.

260 Huno ri dzhia munna, “Ndi zwone, u—u tshila vhutshilo
havhudi vhuponi.” Na Esau o ita nga uralo.

261 Esau ho ngo vhaisa muthu na kathihi, huno Esau o vha e wa
diabolo; thedzi Yakobo, a bvaho kha yeneyo mbumbelo, o vha
e wa Mudzimu. Mbeu ya diabolo; Mbeu ya musadzi, Mbeu ya
Mudzimu i a bvelela.

262 Zwino, ni a vhona, yo tsela fhasi tshothe kha hezwi, kha
zwe ya sia shangoni namusi? Ndi khou yo amba hezwi nga
vhuhali vhukuma, nda ita uri zwi nwelele, zwenezwo ri do thoma
mvuseledzo nga murahu ha hoyu, mutanganoni u tevhelaho.
Yo no vha na tshivhumbeo. Huno, ndi a humbela, a thi khou
amba hezwi ndi tshi khou tou tambuludza. A thi zwi ambi
ngauri ndi tshi toda u vha a si na vhulenda. Ho swika fhethu,
kha tshivhalonyana tshihulu, tsha vhurereli tsha vhana vha siho
mulayoni, vha u tou vhumbela. Ngeyo mahumbulwa anga a u
fhedzisela. Hezwo ndi zwone kokotolo zwe ya swika khazwo. Ni
divha izwo zwi ngoho. Ho swika fhethu hune ha vha uri ndi u-
vha-murado-wa-tshivhidzo na mirado-ya-tshivhidzo, “Vha tshi
tou vha na tshifanyiso tsha u nga vha ofha Mudzimu, Maanda
aho vha tshi a landula,” u swika hu tshi vha tshivhalonyana
tsha vhana vha vhurereli, vha u tou vhumbela. Hezwo ndi zwone
zwine zwa vha zwone kokotolo.

263 Naa ho salani tshi tevhelaho? Hu na rokhethe yo nembelelaho
hangei, dzi re na tshivhalo, bomo dza kobalti na tshinwe na
tshinwe-vho. Zwo tou lindela uri iyo awara i swike. Huno hu do
vha na mutshinyalo nga mulilo, u tou fana na we wa vha hone
nga madi.

264 Huno, dzikhonani, tshinwe na tshinwe tshine na ita, arali ni
Mukriste nahone ni na Mudzimu mbiluni yanu, nahone ni tshi
divha zwauri no bva lufuni na ya Vhutshiloni, ni tea u vha muthu
o takalesaho kha shango lothe. Musi Muya Mukhethwa ngomu
hanu. ..

265 Musi, Bivhili i tshi ri, “Yesu Kristo a sa shanduki mulovha,
namusi, na lini na lini.”

266 Dinomineisheni dzi ri, “Fhedzi ri tenda uri madembe
o fthira.”

267 Muya Mukhethwa u ri, “Amene. Yesu Kristo ha shanduki
mulovha, na lini na lini. Nga zwi vhe nga uralo.”

268 Arali Bivhili yo ri, “Shandukani, huno munwe na munwe
wanu a lovhedzwe nga Dzina la Yesu Kristo u itela khangwelo
ya zwivhi, ni do tanganedza Muya Mukhethwa. Ngauri

pfulufhedziso ndi yanu, na vhana vhanu, kha Vhannda, vhothe
vha re kule, vhanzhi vhane Murena Mudzimu washu—vhanzhi
vhane Murena Mudzimu washu a do vha vhidza.” Ni a vhona? (A
si, “vhanzhi vhane Vhamethodisi vha vha vhidza, Vhabaphuthisi
vha vha vhidza.”) Fhedzi, “Vhanzhi vhane Murena Mudzimu
washu a do vha vhidza, vha do tanganedza hoyu Muya
Mukhethwa, huno vha lovhedzwa nga Dzina ]a Yesu Kristo.” Ndi
zwe Bivhili ya amba.

Musi izwo zwi tshi ni kwama, ni ri, “Amene.”
Tshivhidzo tsho ri, “Oo, a zwi iti phambano.”

269 Fhedzi hoyu Muya Mukhethwa ngomu hanu, u ri, “amene”
kha Ipfi Lawo. “Muthu a nga si tshile nga tshinnkwa fhedzi,
fhedzi Ipfi li bvaho mulomoni wa Mudzimu.” Khezwo.

270 Ndi toda ni tshi ntsumbedza Lunwalo luthihi he ya vhuya ya
ri apula lo thoma tshithu tshi no khou itea zwino. Ndi toda ni
tshi ntsumbedza uri vho la maapula. Ndo ni sumbedza uri aftho
he Kaini a elekanya zwenezwo zwithihi, na hune mbeu yawe ya
kha di elekanya zwenezwo zwithihi.

271 Fhedzi nzumbululo ya muya ya Mudzimu i a sumbedza, nga
Bivhili, uri ho vha hu vhudzekani vhukati ha munna na musadzi,
lu si lwa mulayo. Henefho ndi hune miswonda yanu ya bva hone.
Afho ndi hune tshivhi tshanu tsha bva hone. Afho ndi hune
vhuada hanu ha bva hone. Afho ndi he ya tsela fhasi.

272 Zwino dzhielani nzhele kha heyi yothe—heyi, sedzani, no—
nowa yo vha yo thanya kavhili. Mbeu yayo yo vha yo thanyaho
kavhili tshifhinga tshothe. Huno ndi do takalela u namela heyi
phuluphithi huno nda fara khudzaipfi iyi tshandani tshanga,
[Mukomana Branham u sudzulusa khudzaipfi—Mudz.], huno
nda kapea milenzhe yanga kha phuluphithi, huno nda amba
hezwi. Huno, namusi, vha ngafhi vhatali vhanu vhahulwane?
Mufunzi wanu we a fuwa huno a wana ndivho ya vhutali nnzhi,
huno u a takuwa; ndi mufunzi wa zwivhidzo zwihulusa zwi re
hone shangoni, na zwinwe-vho nga u ralo. Naa mbeu ya nowa i
imafhi? Kha mafhethu o thanyaho o talifhaho nga u ralo; zwikola
zwo thanyaho, zwo talifhaho. Henefho ndi hune ya vha hone.
Afho ndi hune ya lala.

273 “A si nga maanda, a si nga nungo, fhedzi nga Muya Wanga, u
ralo Murena.” Nia vhona? Henefho ndi hunena. ..

2714 Zwenezwo ni dzhia murathu mutuku o imaho khudani, a tshi
khou lila nga maanda, nahone khamusi o ima henefho a tshi
khou lidza katara ya kale, a tshi ri, “Mukomana, idani, wanani
Murena!”

275 Mufunzi u a fhira, a ri, “Huh! Ndo vha ndi si nga tendeli
tshivhidzo tshanga...Mulandu, ndo vha ndi si nga tendelani,
ndo vha ndi si nga tendeli vhanga. . .ndi si nga tendeli Liddy
na Johnny na vhanwe vha tshi mmbona u mona na fhethu ho

raloho.” Bvela phanda, mbeu ya diabolo, wo livha kha vhuyo hau
ha U Ya Nga Hu Sa Fheli, naho zwo ralo. Izwo ndi zwone. Ndo
vha ndi tshi do vha ndo amba linwe ipfi henefho, huno nda ri
“vhana vha u vhumbela,” huno izwo zwi tou vha tsini na hune
ya vha hone. Ngauri, ni a vhona, ni. . .

276 “A hu na muthu ane a nga da kha Nne nga nnda ha musi
Khotsi Anga o mu kokodza. Huno vhothe vha daho kha Nne, Ndi
do vha vusa nga duvha la u fhedzisela. A hu na tshi no khou yo
xela. Ndo tshi wana. Ndi do tshi vhulunga. A hu na muthu ane a
nga zwi ita, nga nnda ha Hoyu.”

217 Zwothe zwo lala Khae. Ni nga si ri, “Ndo ita tshithu
tshithihi.” Ndi tshilidzi tsha Mudzimu tsho zwi itaho tshothe.
Ngauralo, a hu na tshe nda ita. Na kathihi a tho ngo vha na
tshithu tshe nda tea u ita; na kathihi a no ngo ralo, na inwi-vho.
Na kathihi a hu na tshithu na tshithihi tshe na tshi wana nga
u kona. Mudzimu o ita tshinwe na tshinwe tshazwo. Na kathihi
a no ngo vhuya na monisa munwe wanu kha tshipida tshazwo
tshithihi. A no ngo ri, “Zwo luga, ndi bva mutani wavhudi.
Ndo ita hetshi.” Hezwo na luthihi a zwi na mushumo nazwo.
Mudzimu ndi Ene O zwi itaho; tshilidzi tsha Mudzimu.

278 Ni mpfarele zwino, a i athu rwa awara ya fuminthihi ntha ha
tshithoma, fhedzi ndi khou yo vala, naho zwo ralo. Ni a vhona?

279 Naa ndi vhangana vha no pfesesa uri Bivhili i amba
nga ha hezwi zwithu uri ndi Ngoho; vhoinwi vhathu vha
Thaberenakele ya Branham, nga maanda-maanda? [Tshivhidzo
tshi ri, “Amene.”—Mudz.] Zwino, hezwo zwi todou vha tshithihi
kha zwa fumirathi zwa zwine ra funza nahone ra tenda. Fhedzi,
elelwani, kha vhoinwi vhataleli, ndi nga di amba hezwi, vhoinwi
vhathu vhane na sa de fhano sa murado. Ndila ine ra tenda heyi,
uri Heyindi Bivhili, huno Bivhili ndi Ngoho ya Mudzimu.

280 Huno ri a tenda, uri, kha Testamente Ndala, zwino, vho vha
na ndila ya u divha zwe zwa vha zwi ngoho na zwe zwa vha zwi
si ngoho.

281 Zwino, rothe ri a zwi divha uri vho vha vhe na mulayo wo
nwalwaho. Naa ndi vhangana vha no zwi divha? Mulayo, nda—
ndaela dzo vha dzi mbulungeloni, na zwinwe-vho; zwo luga, na
mulayo u kha dzindaela. Yo ri, “U songo ita vhupombwe. Ane
a ita vhupombwe u a kandwa.” Ni a vhona? Iyo yo vha i nda—
ndaela, na mulayo kha ndaela. Zwino, mbulungelo yo vha yo
dzula nga ndila heyi; ndaela dzo vha dzi ngomu henefho, huno
milayo ya dzindaela yo vha i ngomu ha zwikwama kha lurumbu
Ilwa mbulungelo. Arali munna a tshi tsela fhasi hafha, o ita
vhupombwe; a swika haftha fhasi huno a wana zwe mulayo wa ri,
“mu kandeni.” Vho mu bvisela nnda huno vha mu kanda. Hezwo
ndi zwe mulayo wa vha u zwone kha ndaela.

282 Zwino vho vha vhe na ndila mbili dzo engedzeaho dza u
divha. Ndi tharu tshifhinga tshothe, sa khwathisedzo. Vho vha

vhe na inwe ndila ya u divha, huno iyo yo vha i nga muporofita
kana mulori. Naa ndi vhangana vha no zwi divha? “Arali ha vha
na munwe vhukati hanu a re wa muya, kana muporofita, Nne
Murena ndi do Didivhadza khae nga miloro, nahone nda amba
nae nga mabono.” Izwo ndi zwone. Zwino, o vha e muporofiti.

283 Zwino, arali munna a da, a ri, “Oo, Haleluya, ndo u wana!
Nne ndi khou porofita zwino nga Dzina ]la Murena. Ndi na
nzumbululo.” Izwo a vho ngo zwi litsha zwa tshimbila nga u ralo,
u tou fana na zwine vhoinwi vhathu na ita. Vho lavhelesa hezwo
nga vhusedzi nga Mudzimu, u thoma.

28¢ Zwino, kha tshipilakhana tsha Aroni vho vha vhe na tshe
vha tshi vhidza Urimu ya Thumimu. Naa ndi vhangana vho no
vhuyaho vha pfa ilo ipfi? Naa yo vha i mini? Yo vha i matombo
a fumimbili, a rathi thungo inwe na inwe, a vhokhotsi vha
fumimbili; jasipere, Yuda, na vhanwe, na u tsa fhasi, matombo
a fumimbili. Huno zwenezwo vha dzhia uyu muporofita, kana
mulori, huno vha fhahea itshi tshipilakhana ntha, nahone vha
mu imisa henefho. Huno vha ri, “Zwino porofita huno u ambe
vhuporofita hau.”

“Murena o amba na nne huno a amba zwinwe—zwinwe
zwithu.”

285 A hu londwi uri zwo vhonala zwi zwa vhukuma hani, zwo vha
zwi tshi nga di pfala u tou nga zwo vha zwi tshi tou vha ngoho yo
fhelelaho; fhedzi arali idzo mbone dzi songo da fhethu huthihi
nahone dza ita muvhala wa musingavhadzimu u budekanya
henefho, Urimu ya Thumimu, izwo zwiedza zwi tshi khou ita
dzanda fhethu huthihi, tsha ntha ha mupo tshi tshi khou shuma,
tshi tshi khwathisedza. Ni a vhona, Mudzimu o khwathisedza
Ipfi Lawe tshifthinga tshothe. Ni a vhona? Huno idzo mbone dza
ntha ha mupo dzi songo taidza henefho ntha, zwenezwo a thi
londi uri zwo vhonala zwi zwa vhukuma hani, zwo vha zwo
khakhea.

286 Arali mulori o ri, “Ndo lora muloro, huno uyu muloro wo
amba, uri, ‘Israele i tea u sudzuluwa nahone ya ya hunwe fhethu,
ngauri Vhasiria vha khou do dzhena thungo heyi huno vha i
govhela.”” Vho dzhia uyo mulori vha mu isa henengei; a amba
muloro wawe. Arali idzo mbone dzi songo taidza u budekanya
henefho, o vha o khakha, a hu londwi uri hani. . . Arali Vhasiria
vho vha vho no dzula hangei nndwani, o vha o khakha. Hai,
mune wanga. Zwone, vhukumakuma, zwo do tea u sumbedzwa
nga Urimu ya Thumimu.

287 Zwino munwe na munwe u a zwi divha uri u vha tshifhe
ha kale ho vha ho no tsiruwa, ho no fheliswa, huno Urimu ya
Thumimu yo tuwa naho. Hezwo ri a zwi divha, kani a ri ralo?
[Tshivhidzo tshi ri, “Amene.” —Mudz.]

288 Huno u vha tshifhe huswa ho dzhena. Mini? Naa ri na Urimu
ya Thumimu namusi? Ee, mune wanga. Ipfi la Mudzimu! Ee,

mune wanga. Heyi ndi yone. Arali munwe munna e na lunwe
lushaka lwa nzumbululo, kana a amba tshinwe-vho, kana inwe
pfunzo-vho ine i sa vhe yone nahone ya tende-. . .nahone i tshi
tendelana na iyi Bivhili, kha Lunwalo lwothe, u khou khakha.
A thi londi uri ndi wa dinomineisheni ithio, ndi wavhudi hani, o
thanya hani, o funzea hani; u khou khakha.

289 Huno musi munwe munna a tshi ni vhudza izwi zwithu, zwe
ra zwi funza fhano tshivhidzoni zwino, nahone a tshi ni vhudza,
uri, “Arali no shashiwa, zwo luga,” o ni vhudza mazwifthi. Hezwo
zwinga si taidze kha Urimu ya Thumimu. Musi a tshi ni vhudza,
uri, “U shululela ho luga,” o ni vhudza mazwifthi. U ni vhudza,
“U lovhedzwa nga dzina la ‘Khotsi, Murwa, Muya Mukhethwa,’
holuga,” o ni vhudza mazwifhi. Arali a tshi ni vhudza, “Maduvha
amadembe o fhira,” o ni vhudza mazwifhi. Arali a tshini vhudza,
“Zwo luga vhasadzi vha tshi rera,” o ni vhudza mazwifhi. Arali
a tshi ni vhudza, “Zwo luga uri inwi ni ye phanda nahone ni
omelele kha dinomineisheni yanu,” o ni vhudza mazwifhi. A nga
si taidze kha Urimu ya Thumimu. Huno dzidazeni dza zwithu
zwine zwa bva, kha uyo “MME PHOMBWE,” wa kale, huno a
tsela fhasi henefho, huno henefho ndi ngazwo ri tshi vha kule na
dinomineisheni.

290 Ri funa vharathu na khaladzi dzashu nnda kha idzo
dinomineisheni. Fhedzi a ni yi, huno ni tshi ri, “Nne ndi
Mumethodisi,” huno zwa ni ita Mukriste, kha nne. Ni Mukriste
ngauri no bebwa nga Muya wa Mudzimu. A ni tei u vha
Mumethodisi kana Mubaphuthisi. A ni tei u vha munwe wavho.
Ni tou tea u bebwa nga Muya wa Mudzimu. Naa ni a zwi tenda?
[Tshivhidzo tshi ri, “Amene.” —Mudz.]

291 Kha idzi theo, arali munwe muthu e fhano huno a tshi toda
u vha na tshumisano nahone a dzhena kha vhutama ha heyi
nduvho, huno a tshi foda u—a tshi toda u mbwandamedzwa, u
lovhedzwa nga Dzina la Yesu Kristo, tivha ngeli. Vha khou yo
lovhedza, nga tshifhinganyana fhedzi.

292 Arali hu na munwe, vhanzhi fhano, munwe muthu a no toda
uda, nga inwe ndila-vho? Ri thano. Izwo ndi zwone.

293 Zwino, rine—rine a ri na vhunwe vhurado; ni tou da
ngeno kha tshino tshivhidzo. Ri a tenda uri Kristo u ngomu
ha tshivhidzo tsha Methodisi, tshivhidzo tsha Baphuthisi,
tshivhidzo tsha Puresbiterieni. U na mirado kha tshinwe na
tshinwe tshazwo. Huno tshi no shaeya, namusi; ndi vhuporofita
vhu si ha ngoho vhu no khou bvisela izwo zwithu nnda, pfunzo
ya izwo zwivhidzo, ine ya vha uri vhukumakuma i fhambana
na Bivhili.

294 Zwino, arali munwe muthu Ilo o li bvisela khagala kha nne,
zwa vhukuma ndo vha ndi tshi do diwanela. . .Ndi a tenda uri hu
na Muya wa Mudzimu wo edanaho kha nne, u fhenda iyo Bivhili
huno nda da nahone nda li lugisa. Arali ndo tou tshimbila huno

nda khadana na mureri, huno nda vhea dzina langa kha bugu,
huno ndi tshi kha di vha na vengo na vhuvhi mbiluni yanga,
huno ndi tshi kha di vha na vhutshivha na mufhirithiri, huno
ndi tshi kha di vha a sa tendiho uri Yesu Kristo ndi mufhodzi
muhulwane, na zwinwe nga u ralo, ndo vha ndi tshi do ya nda
lugisa mathungo anga na Mudzimu, nga u tavhanya. Ndi a tenda
nga ngoho uri ndo vha ndi tshi do ralo. Ndo—ndo vha ndi tshi do
fulufhedzea khazwo. Ndo vha ndi tshi do ya nda lugisa mafthungo
anga na Mudzimu. Arali nda sokou ditika nga la uri ndo vha ndi
Mubaphuthisi kana Mumethodisi, ndo vha ndi tshi do ya fhasi
huno nda dzhenisa Vhukriste mbiluni yanga. Ndo vha ndi tshi
do zwi ita. Ee, mune wanga.

295 Zwino elelwani mvuseledzo i no khou da, i no do thoma,
Murena a tshi funa, vhusiku vhuno ha Lavhuraru vhu no khou
da. Zwi kha dzino theo.

296 Thetshelesani, dzikhonani, hu na Mudzimu wa ngoho a
tshilaho. Izwo ndi zwone. Yesu Kristo ndi Murwa wa Mudzimu.
Muya Mukhethwa ungomu ha Tshivhidzo namusi.

297 Zwino, arali ndo tou vha na munwe muthu wa u mmbudza
hezwo, ndo vha ndi tshi do vha na pfanelo ya u zwi timatima.
Fhedzi, thetshelesani. Linwe duvha hangei, sa mutukana
mutuku, ndo vha ndo ima fhasi ha muri; huno nda Mu vhona.
Nda Mu pfa. A mmbudza, a ri, “Tutshela kule ha avho vhasadzi
vho tshikafhalaho. Tutshela kule ha dzisigarete. Tutshela kule
ha u semana, u nwa, na zwithu hezwi zwothe. Ndi na mushumo
une wa do ita musi u tshi aluwa.” Ndi a zwi divha uri ndi Ene,
Mudzimu wa vhukuma a tshilaho a no shumisana na Ipfi Lawe.

298 Musi ndo no aluwa zwituku, nga ndila ye A tangana na nne
ngayo, nga ndila ye A amba na nne ngayo! Nga ndila ye nda Mu
vhona hangei, vhunga tshitaka tshi dugaho, na uyo Mulilo u tshi
mona hangei! Nga ndila ye nda Mu vhona a tshi amba nahone a
bula kokotolo zwine zwa do itea; huno, tshifhinga tshothe, zwi
tshi rwa Ilwo fhelelaho u tou ya nga hune zwi nga vha ngaho, lwo
fhelelaho nga u ralo.

299 Onoyo Muthihi ane a amba hezwo zwithu zwo itwaho zwo
fhelelaho nga u ralo, ndi onoyo Muthihi Ane a nnea mafulufulu
a u funza heyi Bivhili nga ndila ine nda I funza. Izwo ndi
zwone. Ngauralo, Li bva kha Mudzimu. Kha nne, ndi Mudzimu
Ramaandaothe, nahone U a sa shanduki mulovha, namusi, na
lini na lini.

300 Yesu o ri, “Ndi bva ha Khotsi, nahone Ndi ya ha Khotsi.”
MusiOda. ..

301 Musi O vha e Mudzimu sogani, O vha e Tshedza tshi dugaho.
Huno ndi vhangana vha no zwi divha izwo? [Tshivhidzo tshi
ri, “Amene.”—Mudz.] O vha e Tshedza tshi dugaho, Khavhu
ya Mulilo.

302 Huno O da hatha kha lifhasi, huno A ri, “Ndi bva ha Khotsi,
huno Ndi ya. . .Ndi bva ha Mudzimu, huno Ndi humela murahu
ha Mudzimu.”

303 Musi O fa, a switwa, o vuwa hafhu, huno Paulo e ndilani
yawe ya u ya Damaseko a tangana hafhu Nae, naa O vha e mini?
[Munwe u ri, “Khavhu ya Mulilo.”—Mudz.] U kha di vha Khavhu
ya Mulilo. Ee, mune wanga.

304 Naa O itani musi O vha e hatha kha lifhasi? Naa O itani musi
A tshi tangana na Paulo? Naa O mu ruma hani? O mu rumela kha
muporofita we a mu vhudza uri u tea u lovhedzwa hani, a mu
vhudza zwine a tea u ita; a vhea zwanda zwawe khae huno a mu
fhodza, a mu vhudza uri o vhona bono.

305 Onoyo Yesu a sa shanduki u fhano namusi, u khou ita zwithu
zwenezwo zwithihi, huno u kha di vha yeneyo Khavhu ya Mulilo
nthihi, a tshi khou funza zwenezwo zwithihi, nahone a tshi khou
zwi khwathisedza nga Ipfi Lawe, na nga zwiga na zwimangadzo.
Ndo takala nga maanda u vha Mukriste, a thi divhi uri ndi iteni.
Ndi a takala ngauri ni Mukriste.

306 Huno inwi, thaberenakele hafha, ndo ni vhudza uri ri
khou yo shandukisa dzina la heyi. A yo ngo lugela u vha
Thaberenakele ya Branham. Uyo u tou vha munna, ni a vhona.
Ri khou yo shandukisa dzina layo, ra li ita linwe dzina. Ri do da
kha helo, nga murahu ha tshifhinganyana. Ndi tou toda i tshi vha
tshi—tshivhidzo tsha Mudzimu a tshilaho. A thi todi i tshi vha
Methodisi, Baphuthisi, Puresbiterieni, Pentekostala. Ndi. . .

307 Vhathu avho vhothe, ndi a vha funa nga mbilu yanga yothe.
A thi divhi uri nnyi ndi nnyi. Ndi nga si ni vhudze. Ndi tou tea u
rera Ipfi. Ndi posela mambule huno nda a kokodzela ngomu. Hu
na zwidula, huno hu na mabuvhi a madini, huno hu na dzinowa,
nahone hu na khovhe, na dzone-vho. Izwo zwi kha Mudzimu u
dzhia tsheo yazwo. Ndi tou kokodza mambule, ndi tou rera Ipfi
nahone nda li kokodzela ngomu, huno nda ri, “Ngevha, Murena,
vhothe u mona na alitari. U divha Vha Iwe mune; Wo vha divha
tshee ha vha na mutheo. A thi divhi uri nnyi ndi nnyi. Iwe u a ralo,
ngauralo zwi kha Iwe, Murena. Izwo ndi zwa khwinesa zwine
ndi nga ita. Ndi do tuwa hangeno huno nda rea nga nethe hunwe
fhethu-vho zwino, huno nda dzhenisa tshinwe tshigwada. Ndi
zwenezwo fhedzi zwine ndi nga ita.” Zwo luga.

0o, ndi pfa vhunga ndi nga enda,

Ndi pfa vhunga ndi nga enda;

Haya ha Tadulu hanga hu a penya nahone ho

naka,

Huno ndi pfa vhunga ndi nga enda.
308 Zwino elelwani, munwe na munwe a no toda dzindangano,
itonu founela Vho-Mercier hatha: BUtler 2-1519. [Nomboro ya
lutingo yo shandukiswa—Mudz.] Ri do takalela u ni vhona.
Arali vhafunwa vhanu vha tshi dzhena, ri tea u tavhanya u bva

tshifhingani tsha mvuseledzo. . . Zwino ndi khou tuwa, u bva nga
madekwana a namusi, u fuwa nda vha nga lwa nne mune, nahone
nda tuwa lwa maduvha mavhili zwino, nga lwa nne mune.

309 Ndi tou dzhena ngomu henefho huno nda yo guda, nga ndila
iyi, “Murena, U tsini hanga. Ndi a zwi divha uri U fhano. Huno
Ipfi Lau lo ri U do sendela tsini ha avho vha no sendela tsini
Hau.” Ndi dzulela u rabela na u sedza u swika ndi tshi vhona iyo
Khavhu ya Mulilo i tshi thoma u sudzuluwa. Ndi a zwi divha uri
zwenezwo yo dilugisa. Zwenezwo ndi dzhena kha pulatifomo u
itela tshumelo ya phodzo, u rabela, na u ita zwine ndi nga kona
u thusa vhalwadze na vha thupheaho.

310 Rilivhuwa vhulenda hanu hothe zwino. Huno musi ni tshi da,
idani ni tshi tenda, huno ri khou lavhelela u vha na mutangano
muhulwane. Ndi toda u amba zwauri. . .

311 Mukomana Jeffries, naa u fhano madekwana a namusi? Ri
toda u livhuwa Mukomana Jeffries na mushumo wawe. Ndi a
humbulela uri o vhuyelela zwitangadzimeni, na zwinwe-vho.

312 Ndi takalela u vhona Mukomana na Khaladzi Wright, na
vhunzhi ha vhoinwi vhathu fhano.

313 Huno ndo vhona axennde Robertson fhano, tshithinganyana
tsho fhiraho, o dzhena tshifthinganyana tsho thiraho. Ndo toda u
mu tamela mashudu nga nthani ha wawe—nga nthani ha wawe
mulaedza we a vha nawo linwe duvha. A hu na we a amba uri o
vha e nnyi. Izwo zwo vha zwi tshi shonisa. O vha e na mulaedza
wavhudi vhukuma nga ha vhuporofita, tshinwe tshithu tshi no
nga tshe nda vha ndi tshi khou tshi rera madekwana a namusi.

314 Huno, ngauralo, zwenezwo ho vha hu na munwe mushumeli
fhano matsheloni ano, kana madekwe, Mukomana Smith, a
bvaho tshivhidzoni tsha Methodisi. . . kana a bvaho Tshivhidzoni
tsha Mudzimu, hangeno. A thi divhi arali e hone fhano
madekwana a namusi, kana hai. Arali na vhuya na ima kha iyi
phuluphithi huno na sedza murahu nga ndila heyo, zwi a konda
u zwi amba; a zwi takadzi, ni a vhona, huno ni nga si zwi ambe.
Arali ni fhano, Mukomana Smith, ri a ni livhuwa.

315 Huno a si uyu, o dzulaho hathano, hoyu murathu mutuku a
bvaho Georgia, murahu henefha o dzulaho tsini na Mukomana
Collins? [Murathu Neville u ri, “Ee.”—Mudz.] Ri takalela u ni
vhona hafhu fthano madekwana a namusi, mukomana.

316 Huno vhoinwi vhanwe, vhoinwi nothe, munwe na munwe u
a divha uri ndi ene nnyi.

317 Ndi a tenda uri hoyu ndi khaladzi na mukomana hafha vhe
vha ya nahone vha rabelela musidzana nga itsho tshifhinga,
henehafha, dokotela o dzula hangeno nga thungo. Murena a ni
fhatutshedze, dokotela.

318 Zwino, ni songo pfa no khukhulisea nga nne, vhoinwi
vhashumeli na vharathu, nga nthani ha ndila ine nda zwi

ombedzela ndo halifha tshothe u ya nga hune nda kona. Heyi
ndi thaberenakele yashu. Ndi zwine ra zwi lwela, huno ri todou
U vhea kha ilo Ipfi, huno ra vha dzinginyisa Ngawo. Zwenezwo,
arali na vhuya na bva ndilani, ri khou do vhuya nahone ra ri,
“No divha la khwine. Ngeli kha theiphi.” Ni a vhona? Khezwo.
“Ngeli kha theiphi.”

319 Ri na zwinzhi zwo engedzeaho zwi no tea u bvela phanda
henefho, Leo. Fhedzi, thedziri. . . Inwi ni na zwingatho zwinzhi.
Inwi dzulani henefho Nalo, huno ri do wana zwinwe Zwalo nga
murahu ha tshithinganyana. U tou fana na munna we a vha a
tshi, khou la habu, a ri, “Lo vha li lavhudi vhukuma, fhedzi hu
kha di vha na zwinwe zwo engedzeaho zwalo.” Ngauralo ro wana
zwinzhi zwo engedzeaho Zwalo, zwine, zwa khou da.

320 Murena a ni fhatutshedze, zwa vhukuma zwavhudi
zwino. Musi ri...Ri khou yo vha na tshumelo ya ndovhedzo
zwenezwino. Naa izwo ndi zwone, Murathu Neville? [Murathu
Neville u ri, “Iina, ndi tenda ngauralo.”—Mudz.] Naa hu na
munwe hafha a no tea u lovhedzwa zwenezwino? A ri londi uri
ni nnyi; ri—ri fhano u lovhedza. Imisani zwanda zwanu, avho
vhe vha vha vha tshi khou yo lovhedzwa. Munwe, ndi tenda
uri ho vha hu...Mufumakadzi ngoyu hatha. Huno ho vha hu
na munwe-vho? Zwino, ri na zwiambaro hafha zwa vhanna na
vhasadzi.

321 Zwino, a ri khou ri, “Tutshelani tshivhidzo tsha Baphuthisi.
Tutshelani tshivhidzo tsha Methodisi.” A ri ambi. Inwi
vhuyelelani henengei kha tshivhidzo tshanu. Fhedzi arali ni
songo lovhedzwa u ya nga Lunwalo, nga Dzina la Murena
Yesu...Hu si nga Dzina la “Yesu” fhedzi, zwino. Nga Dzina
la “Murena Yesu Kristo,” holwo ndi Lunwalo. No lovhedzwa
nga ndila yo khakheaho.

322 A thi todi vhuleme musi ndi tshi da mulamboni. Ndi toda
tshinwe na tshinwe tshi tshi vhonala u ya nga hune nda divha
uri hani, musi ndo fara iyo thikhithi, ni a vhona, ngauri ndi toda
u namela nga itsho tshifhinga. Ndi do ni eletshedza u ita zwi no
nga zwenezwo.

323 Vhuyelelani tshivhidzoni tshanu. Hezwo, zwi vhukati hanu
na Mudzimu. Ndi zwenezwo fhedzi zwine ndi nga ni vhudza.

32¢ Fhedzi a hu na na muthihi kha Lunwalo we a vhuya a
lovhedzwa nga inwe ndila-vho nga nnda ha Dzina la “Murena
Yesu Kristo.” Huno avho vhe vha lovhedzwa, vho laiwa nga
Paulo Mukhethwa, we a ri, “Arali Murunwa o rera tshinwe-
vho, nga a senwe.” O vha laya uri vha de huno vha dovhe vha
lovhedzwe, hathu, nga Dzina la “Murena Yesu Kristo.” Izwo ndi
zwone. Huno o zwi ita. Huno zwe a ita, o ri nea ndaela ya uri ri
zwi ite; izwo ndi zwine ra do ita, Mudzimu a tshi funa.

Ri tenda kha u tanzwa milenzhe. Ri tenda kha tshilalelo.

325 Ri tenda kha U Da ha Kristo lwa vhuvhili, zwi vhonalaho,
muvhili wa muthu wa Murena; hu si Muya, fhedzi muvhili wa
vhumuthu wa Murena Yesu a tshi da hathu e kha vhugala.

326 Ri tenda kha mvuwo ya mivhili ya vhafu, u tanganedza
muvhili, u si wa kale nahone wa maonyeonye musi ri tshi dzhena
tshaloni; fhedzi muswa, kha tshiimo tshone tsha phathutshedzo
ya vhuswa, u tshila lini na lini.

327 Ri tenda kha u sa fa ha muya, vhukumakuma. Ri tenda uri
hu na tshivhumbeo tshithihi fhedzi tsha Vhutshilo Vhu Sa Fheli,
huno uvho ndi Vhutshilo vhune na vhu wana kha Kristo Yesu.
Hezwo ndi zwone kokotolo.

328 Ngauralo, a ri tendi kha thamu ya U Ya Nga Hu Sa Fheli. Ri
tenda kha mulilo wa vhudzulavhafu, tsevhela i tshi duga, fhedzi
a ri tendi uri i duga lini na lini; arali i tshi ita, ni na Vhutshilo
Vhu Sa Fheli. Hu na Vhutshilo Vhu Sa Fheli vhuthihi fhedzi;
Uvho vhu bva ha Mudzimu. Huno izwo ndi zwone. Ni do fhiswa,
khamusi lwa minwaha ya milioni, minwaha ya milioni ya fumi,
a thi divhi, fhedzi ni nga si vhe na Vhutshilo Vhu Sa Fheli. Ni
nga si swe lini na lini. . .Ni nga swa lini na lini, fhedzi hu si U
Ya Nga Hu Sa Fheli. Ni a vhona, hu na phambano vhukati ha U
Ya Nga Hu Sa Fheli na lini na lini. Lini na lini ndi lini na lini
na lini na lini, litanganyi, 1i amba “tshikhala tsha tshifhinga.”
Fhedzi, U Ya Nga Hu Sa Fheli, a ni na thamu ya U Ya Nga Hu
Sa Fheli.

329 Ni na Vhutshilo Vhu Sa Fheli, ngauri hu na tshivhumbeo
tshithihi fhedzi tsha Vhutshilo Vhu Sa Fheli. Huno uyo a re na
Vhutshilo Vhu Sa Fheli, u a tshila nahone o fhatutshedzwa nga
Mudzimu lini na lini.

330 “Fhedzi muya u no tshinya, uyo muya u do...” Mini?
[Tshivhidzo tshiri, “. . .fa.”—Mudz.] Izwo ndi zwone. Zwenezwo,
a una Vhutshilo Vhu Sa Fheli. Zwa vhukuma. U na—u na thamu
yawo, fhedzi hu si Vhutshilo Vhu Sa Fheli.

331 Ngauralo, ni a vhona, hu na zwithu zwinzhi zwine zwi kha di
do funzwa, ri do zwi wana ngavhuya. Murena a ni fhatutshedze.

332 Zwino kha ri imbe holu luimbo lwa kale lwavhudi, musi
khaladzi ashu a tshi khou dzhena ngomu henefho. Ndi tenda uri
hoyu mufumakadzi hatha angadi. ..

333 Rosella, naa avho ndi mme anu? [Khaladzi Rosella u ri,
“Ee.”—Mudz.] Mulandu, fhatutshedzani mbilu yanu! Ri takalela
u ni vhona, khaladzi, ni tshi ita hezwo. Izwo ndi zwavhudi nga
maanda.

33¢ Rosella Griffin, inwe ya khonani thukhu dzavhudisa dze ra
vha nadzo. Ndi musadzi muswa we a vha e gobi; kha vhanwe vha
vhoinwi vhathu hafha, a nga di vha e mutsinda. Rosella ni songo
nthogomela ndi tshi amba hezwo. Musi a tshi da pulatifomoni
hangei kha—kha hune. . .hangeno kha la Indiana. No no vhuya

na vhona muthu a tungufhadzaho, uyo o vha e munwe wavho,
gobi a re na mangai. He, madokotela mahulwane mana a Chicago
a amba uri u. . .Gobi Dzi Sa Divhei, na tshinwe na tshinwe-vho,
tshi tshi mu latedza. Fhedzi vhunwe vhusiku musi a tshi dzhena
mutanganoni, Muya Mukhethwa wa thathamula vhutshilo hawe
nahone wa mu vhudzela henehatho. Izwo zwa li ladza.

335 Mu sedzeni zwino, ndi a humbulela, u na minwaha ya
mahumi mararu na zwithu, u do pfuka fumimalo; wa lunako,
musadzi muswa o nakaho. A songo thetshelaho wisiki na kathihi
u bva tsheetsho; ha tshe na lutamo Iwayo. U khou tshilela Kristo,
a tshi mona na zwitarata, hunwe na hunwe, a tshi tanziela uri
Mudzimu a wane vhugala, kha vhaitazwivhi na dzigobi, hothe
kha zwipoto, na tshinwe na tshinwe-vho, vhukati ha Chicago, a
tshi khou itela Murena tshinwe tshithu.

336 O lovhedzwa nga Dzina la Murena Yesu, huno mme awe vha
khou da madekwana a namusi u ita nga u ralo; arali Mudzimu
o vha a tshi nga mu fhodza, arali Yesu o vha a tshi nga mu
fhodza... “Tshinwe na tshinwe tshine na ita nga ipfi kana
nga nyito, tshi iteni tshothe nga Dzina la...” [Tshivhidzo tshi
ri, “Yesu Kristo.”—Mudz.] Izwo ndi zwe Bivhili ya amba. Izwo
ndi zwone.

337 Zwo luga, zwino ri khou yo vha na tshumelo ya ndovhedzo.
Ri khou yo dzima mbone lwa miniti i si gathi thedzi musi ri
tshi lugisela tshumelo, u lovhedzwa, huno—huno zwenezwo ri do
lavhelela tshifthinga tshavhudi Murenani.

338 Naa ni khou yo ita tshumelo ya ndovhedzo madekwana a
namusi? Zwo luga, ndi khwine ni—ndi khwine ni tshi dilugisa.
Huno ndi do thoma, ndi do ranga phanda kha dzinyimbo na
zwithu musi zwenezwo ri tshi khou bvela phanda. Musi vha
tshi khou ita...[Murathu Neville u ri, “Naa hu na zwinwe
zwiambaro hafha murahu, Doc?”’—Mudz.] Zwiambaro zwa
ndovhedzo, Doc, nga u tavhanya. Zwo luga.

339 Kha ri tou imba lunwe lwa idzi dzavhudi dza kale...
[Mukomana Branham u ranga phanda u imbelela ha tshivhidzo,
musi Murathu Neville a tshi lovhedza khaladzi—Mudz.]
340 [Tshikhala kha theiphi—Mudz.] Huno u swika ri tshi ita
hezwo, ri tshi tuwa, ri fanela u ita mini?

Kha ri dzhie Dzina ]a Yesu na rine,

Ri tshi gwadama milenzheni Yawe,

Khosi ya dzikhosi Tadulu, ri do I ambadza

khare,
Musi lwendo lwashu lwo swika magumoni.

Zwo luga, kha ri ime nga milenzhe yashu!

Dzhiani Dzina la Yesu na inwi,
Nwana wa matungu na wa khombo;
Li do ni nea dakalo na khuthadzo. . .

341 Ndi do ni vhudza zwine ra tea u ita. Rembuluwani huno ni
khadane na munwe henefho, nahone ni ri, “Naa ni vuwa hani,
mukomana? Ndo takala nga ngoho u vha tshumeloni na inwi.”

Dzina lavhudi, Oo li difha hani!

.. .na dakalo la Tadulu;

Dzina lavhudi, Dzina lavhudi, Oo. . . KQ



MBEU YA Nowa TSV58-0928k
(The Serpent’s Seed)

Hoyu Mulaedza nga Mukomana William Marrion Branham, u rangani wo
newa nga Tshiisimane nga madekwana a Swondaha, Khubvumedzi 28, 1958,
Thaberenakeleni ya Branham kha la Jeffersonville, Indiana, U.S.A., wo dzhiwa
kha rekhodo ya theiphi ya maginete huno wa gandiswa u songo pfufhifhadzwa
nga Tshiisimane. Heyi thalutshedzo ya Tshivenda yo gandiswa huno ya
phadaladzwa nga vha Voice Of God Recordings.

TSHIVENDA

©2014 VGR, ALL RIGHTS RESERVED

Voice OF Gobp RECORDINGS, SouTH AFRIcA OFFICE
58 Disa Roap, ADMIRAL’S PARK, GORDON’s BAy 7140 WESTERN CAPE
REepuBLIC OF SOUTH AFRICA

Voice Or Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



Ndivhadzo ya nzivhanyedziso

Pfanelo dzothe dzo londolwa. Heyi bugu i nga di gandiswa
nga tshigandisi tsha hayani u itela u shumiswa nga muthu
ene mune kana uri 1 andadziwe, hu si na mbadelo, sa
tshishumiswa tsha u phadaladza Mafhungo-madifha a Yesu
Kristo. Heyi bugu i nga si kone u rengisiwa, u bveledzwa
hafhu nga maandesa, ya poselwa kha website, ya vhulungiwa
kha sisteme ya u wana mafhungo, ya talutshedzelwa kha
dzinwe nyambo, kana ya shumiswa kha u tutuwedza u
humbela tshelede hu si na thendelo yo nwaliwaho zwi khagala
nga Voice Of God Recordings®.

U itela u divha zwinzhi kana u itela zwinwe zwishumiswa zwi
wanalaho, kha vha kwame:

Voice OF Gop RECORDINGS
PO. Box 950, JEFFERSONVILLE, INDIANA 47131 U.S.A.

www.branham.org



